
ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ

ᐊᕙᑎᒥᒃ ᑎᒥᒃᑯᑦ ᖃᓄᐃᙱᓂᕐᒧᑦ ᑐᑭᓯᒋᐊᕈᑎᒃᓴᑦ 
ᐊᒻᒪᓗ ᖃᓄᐃᓕᐅᕈᑎᒋᔪᓐᓇᖅᑕᑎᑦ ᐊᓯᔾᔨᕆᐊᕐᓗᑎᑦ 
ᓯᑯᒥᒪᑎᓪᓗᒍ. 

ᖃᓄᐃᓕᐅᕈᓐᓇᕐᒪᖔᖅᐲᑦ
ᓯᑯᓯᒪᑎᓪᓗᒍ!
ᐃᓄᓐᓄᑦ ᐊᕙᑎᒥᑦ ᑎᒥᒃᑯᑦ  
ᖃᓄᐃᙱᓂᕐᒧᑦ ᐃᑲᔪᕈᑎ





ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ

ᐃᓄᐃᑦ ᐊᒃᑐᐊᓂᖃᑦᑎᐊᖅᑐᑦ ᓄᓇᒥᒃ ᐊᕙᑎᒥᒡᓗ. 
ᓯᑯᒥᒪᑎᓪᓗᒍ ᓄᓇ ᐊᒻᒪ ᐃᒪᖅ ᑲᔾᔮᕐᓇᒻᒪᕆᑉᐸᒃᑐᑦ 
ᐃᓅᔾᔪᑎᒋᑦᑎᐊᕐᓇᖅᓱᑎᒡᓗ. 

ᓯᓚᒦᑐᐃᓐᓇᖅᓱᓂ ᐅᕝᕙᓘᓐᓃᑦ ᓄᓇᐃᓐᓇᕐᒦᑦᑐᓂ, 
ᓂᕿᑦᑎᐊᕙᒃᑖᕐᕕᐅᔪᓐᓇᖅᑐᖅ ᐊᒻᒪᓗ 
ᐱᖃᐃᓕᓴᕐᕕᐅᔪᓐᓇᕆᓪᓗᓂ ᐊᖑᓇᓱᓐᓂᒃᑯᑦ, 
ᒥᑭᒋᐊᕐᓂᒃᑯᑦ, ᑲᑎᖅᓯᖃᑦᑕᕐᓂᒃᑯᑦ ᐊᒻᒪᓗ 
ᐃᖃᓪᓕᕆᓂᒃᑯᑦ. ᐊᒻᒪᓗ, ᐊᓃᕐᕕᒃᓴᑦᑎᐊᖑᒻᒥᔪᖅ 
ᒪᒃᑯᓐᓂᖅᓴᓄᑦ ᐃᓄᓐᓄᑦ ᐃᓕᕝᕕᒋᔪᓐᓇᕐᓂᐊᕐᓗᒍ 
ᐊᔪᕈᓐᓇᐃᖅᓴᕐᕕᒋᓗᒍ ᐱᖅᑯᓯᖁᖃᕐᓂᒃ ᐊᒻᒪᓗ 
ᖃᓄᑐᐃᓐᓇᕐᓗ ᐊᓯᖏᓐᓂᒃ. ᑕᒪᒃᑯᐊᓕᒫᑦ 
ᖃᓄᐃᓕᐅᕈᑎᒃᓴᑦ ᐱᕚᓪᓕᕈᑎᑦᓯᐊᕙᐅᔪᑦ ᑎᒥᒃᑯᑦ 
ᖃᓄᐃᙱᑦᑎᐊᕐᓂᕐᒥᒃ. 

ᓄᓇᓕᓕᒫᑦ ᐊᔾᔨᒌᙱᑦᑐᕐᓂᒃ ᓄᓇᒋᔭᖏᑦ 
ᖃᓄᐃᓐᓂᖃᖅᑐᑦ, ᐱᕈᖅᑐᖃᖅᓱᑎᒃ, ᐆᒪᔪᖃᖅᓱᑎᒃ ᐊᒻᒪᓗ 
ᓯᓚᐅᑉ ᖃᓄᐃᓐᓂᖓᓂᒡᓗ. ᑎᒥᒃᑯᑦ ᖃᓄᐃᙱᓂᕆᔭᑦ 
ᓯᓚᒥᑦ ᑐᑭᓯᓇᑦᑎᐊᖅᑐᑦ ᐊᑑᑎᑦᑎᐊᕙᐅᓪᓗᓂᓗ ᐊᕙᑎᒥᑦ 
ᑎᒥᒃᑯᑦ ᖃᓄᐃᙱᒐᓱᓐᓂᕐᒧᑦ ᓯᑯᓯᒪᑎᓪᓗᒍ. ᐃᓚᖃᕐᒥᔪᖅ 
ᖃᓄᐃᓕᐅᕈᑎᒋᔪᓐᓇᖅᑕᕐᓂᒃ ᐊᒻᒪᓗ ᐊᑐᕈᓐᓇᖅᑕᕐᓂᒃ 
ᓯᓚᒦᑎᓪᓗᑎᑦ ᐅᓗᕆᐊᓇᖅᑐᒦᑦᑕᐃᓕᒪᒐᓱᒍᑎᒋᓗᖕᓂᑦ 
ᓯᓚᓐᓇᔮᕈᓐᓇᓛᕋᕕᑦ ᐊᐅᔭᐅᑎᓪᓗᒍ ᐊᒻᒪᓗ ᐅᑭᐅᓂᒃ 
ᐅᓄᖅᑐᓂᒃ ᓯᕗᓂᕐᒥᑦ.  

ᑖᓐᓇ ᐃᑲᔪᕈᑎ ᐅᓂᒃᑳᖅᓯᒪᔪᖅ 
ᑐᑭᓯᒋᐊᕈᑎᒃᓴᓂᒃ ᓯᓚᒥᑦ 
ᖃᓄᐃᓕᐅᕈᓐᓇᕐᒪᖔᖅᐲᑦ 
ᐅᓗᕆᐊᓇᙱᑦᑐᕐᒦᓪᓗᑎᑦ, 
ᖃᓄᐃᙱᑎᑦᑎᑦᑎᐊᖅᑐᓂᒃ ᑎᒥᓐᓄᑦ 
ᐊᒻᒪᓗ ᖁᕕᐊᓇᖅᑐᓂᒃ, ᐃᒪᖅ 
ᓯᑯᒥᒪᙱᑎᓪᓗᒍ, ᒪᑯᐊ ᐃᓚᒋᓪᓗᒋᑦ: 

ᐃᖏᕐᕋᓂᖅ, ᐊᖑᓇᓱᖕᓂᖅ 
ᐊᒻᒪᓗ ᐃᖃᓪᓕᐊᕐᓂᖅ

ᓯᑰᑉ ᖃᓄᐃᓐᓂᖏᑦ  

ᖁᑭᐅᑎᓕᕆᑦᑎᐊᕐᓂᖅ

ᑎᒥᐅᑉ ᓂᒡᓚᓱᓗᐊᓕᕐᓂᖓ 
ᐊᒻᒪᓗ ᕿᕿᑎᕐᓂᖅ

ᐆᒪᔪᑦ

ᓯᑭᑑᑦ

ᓯᕿᓂᕐᕕᐅᓯᒪᓂᖅ ᐊᒻᒪᓗ 
ᐊᐳᒻᒧᑦ ᓂᑦᑕᐃᓕᓯᒪᓂᖅ

ᑎᒥᒧᑦ ᐅᓗᕆᐊᓇᖅᑐᒃᓴᓂᒃ 
ᕿᓂᕐᓂᖅ



ᐃᖏᕐᕋᓂᖅ, ᐊᖑᓇᓱᖕᓂᖅ 
ᐊᒻᒪᓗ ᐃᖃᓪᓕᐊᕐᓂᖅ
ᓄᓇᐃᓐᓇᕐᒦᑎᓪᓗᓂ ᐃᓕᖅᑯᓯᕆᔭᕐᒥᒃ ᐊᑐᑦᑎᐊᕐᓇᖅᐸᒃᑐᖅ ᐊᒻᒪᓗ 
ᐅᓄᖅᑐᓂᒃ ᑎᒥᒧᑦ ᐃᓕᖅᑯᓯᕆᔭᕐᒧᓪᓗ ᐱᕚᓪᓕᕈᑕᐅᔪᓐᓇᕆᓪᓗᓂ. 
ᓯᓚᒦᖃᑦᑕᕐᓂᖅ ᒥᙳᐃᖅᓯᕈᑕᐅᔪᓐᓇᖅᑐᖅ, ᖁᕕᓇᒻᒪᕆᒡᓗᓂ, ᒪᒥᓴᕐᓇᖅᑐᖅ, 
ᐃᓕᓐᓂᐊᑦᑎᐊᕐᓇᖅᑐᖅ, ᑕᕐᓂᕐᒧᑦ ᐊᒃᑐᐊᔾᔪᑕᐅᔪᓐᓇᖅᑐᖅ, ᐊᒻᒪᓗ ᑎᒥᒧᑦ 
ᖃᓄᐃᙱᑦᑎᐊᕈᑕᐅᔪᓐᓇᕐᒥᔪᖅ ᐊᑕᐅᑦᑎᒃᑯᑦ! ᓯᑯᓯᒪᑎᓪᓗᒍ ᐊᑲᐅᒻᒪᕆᒃᑐᖅ 
ᐊᖑᓇᓱᒃᖢᓂ ᐃᖃᓪᓕᐊᖅᖢᓂᓗ ᐊᒻᒪᓗ ᐊᓯᖏᓐᓂᒃ ᐅᓄᖅᑐᓂᒃ 
ᖃᓄᐃᓕᐅᕈᓘᔭᕐᓗᓂ, ᑕᒪᐃᓐᓂᒃ ᑎᒥᒧᑦ ᐱᕚᓪᓕᕈᑕᐅᖃᑦᑕᕆᓪᓗᑎᒃ.

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᐃᖏᕐᕋᓂᖅ, ᐊᖑᓇᓱᖕᓂᖅ ᐊᒻᒪᓗ ᐃᖃᓪᓕᐊᕐᓂᖅ



Early Spring

ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?
ᓄᓇᐃᓐᓇᕐᒧᓕᐊᕐᓂᐊᕐᓗᓂ ᐸᕐᓇᑦᑎᐊᖅᓯᒪᔭᕆᐊᖃᖅᑐᑦ ᖃᐅᔨᒪᑎᑦᑎᑦᑎᐊᕆᐊᖃᖅᖢᓂᓗ, 
ᒪᕐᕉᖕᓂᒃ ᐃᑲᕐᕌᖕᓂᒃ ᓄᓇᐃᓐᓇᕐᒧᓕᐊᑲᐃᓐᓇᕐᓂᐊᕋᓗᐊᖅᑎᓪᓗᓂ. ᐊᑯᓂᐅᓂᖅᓴᖅ 
ᓄᓇᐃᓐᓇᕐᒧᓕᐊᖅᓯᒪᓂᐊᕈᓂ ᐊᒻᒪᓗ ᐅᓄᕐᓂᖅᓴᐅᓂᐊᕐᕈᑎᒃ ᐃᓚᐅᔪᑦ, 
ᐸᕐᓇᒍᑎᐅᒋᐊᒃᑲᓐᓂᕆᐊᖃᖅᐸᒃᑐᖅ. ᓯᓚ ᐊᓯᔾᔨᖅᐸᓪᓕᐊᓕᖅᑎᓪᓗᓂ ᓯᑰᑉ ᓯᓚᐅᓪᓗ ᖃᓄᐃᓐᓂᖓᑦ 
ᐊᓯᔾᔨᑳᓪᓚᒍᓐᓇᕐᓂᖅᓴᐅᓕᖅᑐᖅ. ᐅᑭᐅᒥᑦ ᐊᑕᐅᓯᕐᒥᒃ ᐊᔾᔨᒋᙱᓂᖅᓴᐅᔪᓐᓇᖅᑕᖓ ᐊᓯᖏᓐᓂᒃ 
ᐅᑭᐅᒥᒃ ᑕᐃᒪᒻᒪᑦ ᐸᕐᓇᒃᓯᒪᑦᑎᐊᕐᓂᖅ ᐊᒻᒪᓗ ᖃᐅᔨᒪᑎᑦᑎᑦᑎᐊᕐᓂᖅ ᐊᓐᓇᐅᒪᔾᔪᑎᒋᔪᓐᓇᖅᑕᑎᑦ 
ᐊᒻᒪᓗ ᐃᓚᒋᔭᖅᐱᑦ ᐃᓚᓐᓇᕆᔭᖅᐱᓪᓗ ᐊᓐᓇᐅᒪᔾᔪᑎᒋᔪᓐᓇᕐᒥᔭᖓᑦ. 

ᐊᑯᓂᐅᓂᖅᓴᖅ ᐊᐅᓪᓛᖅᓯᒪᓂᐊᕈᕕᑦ , ᐃᓂᒃᓴᕆᓛᖅᑕᑦ ᐸᕐᓇᒡᓗᒍ ᐊᒻᒪᓗ ᐊᔾᔨᖓᓂᒃ ᑐᓂᓯᓗᑎᑦ 
ᖃᐅᔨᒪᔭᕐᓄᑦ. ᐊᓪᓕᖅᐹᕐᒥᒃ ᐊᐅᓪᓛᕐᓂᕆᓛᖅᑕᖅᐱᑦ ᐸᕐᓇᐅᑎᖓ ᐃᓚᖃᕆᐊᖃᖅᑐᖅ ᒪᑯᓂᖓ: 
ᐅᕐᓂᒍᒪᔭᑦ, ᐅᑎᕐᕕᒃᓴᖅᐱᑦ ᖃᖓᐅᓂᖓ ᐊᒻᒪᓗ ᖃᓄᑎᒋ ᐅᖅᓱᓕᔭᓛᕐᒪᖔᖅᐲᑦ. ᐊᑲᐅᖕᒥᔪᖅ 
ᒪᑯᐊ ᐃᓚᐅᑎᒃᑯᖕᓂ: ᖃᔅᓯᑦ ᐃᓚᐅᓛᕐᒪᖔᑕ ᐃᓕᒃᓯᖕᓂᒃ, ᑎᒥᒃᑯᑦ ᐊᑲᐅᙱᓕᐅᕈᑎᒋᔭᑦ, ᖃᔅᓯᑦ 
ᐃᖏᕐᕋᔾᔪᑎᑦ, ᐊᒻᒪᓗ ᑭᓱᓂᒃ ᐱᖁᑎᖃᓛᕐᒪᖔᖅᐲᑦ. 

ᐃᖏᕐᕋᓂᐊᖅᑎᓪᓗᑎᑦ ᐊᖑᓇᓱᖕᓂᐊᖅᑎᓪᓗᑎᓪᓗ ᓄᓇᒥᒃ, ᓯᑯᒥᒃ ᐊᒻᒪᓗ ᓯᓚᒥᒡᓗ ᖃᐅᔨᒪᑦᑎᐊᕐᓂᖅ 
ᐱᒻᒪᕆᐅᔪᖅ. ᐃᓄᑐᖃᑦ ᖃᐅᔨᒪᓂᖃᖅᑐᑦ ᐃᓕᓯᒪᔭᖏᓐᓂᒃ ᐊᑯᓂᐊᓗᒃ ᖃᐅᔨᒪᔭᐅᓕᖅᑐᓂᒃ. 
ᐃᓄᑐᖃᕐᒥᒃ ᐅᖃᖃᑎᖃᕈᕕᑦ ᐃᖏᕐᕋᓕᓚᐅᖅᑎᓐᓇᑎᑦ ᐊᖑᓇᓱᒋᐊᓕᓚᐅᖅᑎᓐᓇᑎᓪᓘᕝᕙ 
ᐃᓕᒍᑎᒋᑦᑎᐊᕈᓐᓇᖅᑕᑦ ᐱᕚᓪᓕᕈᑎᓂᒃ ᐅᓗᕆᐊᓇᙱᑐᕐᒦᓂᖅᓴᐅᓕᖅᑎᑦᑎᓗᑎᒡᓗ.  ᐊᒻᒪᓗ, 
ᑭᓇᑭᐊᖅ ᐅᕐᓂᒍᒪᔭᕐᓄᑦ ᐊᐅᓪᓚᖅᓯᒫᓂᓵᖅᓯᒪᓐᓂᕈᓂ, ᐊᐅᓪᓚᖅᑳᖅᑎᓐᓇᑎᑦ ᐅᖃᖃᑎᒋᒍᓐᓇᕐᒥᔭᑦ. 

ᓄᓇᐃᓐᓇᕐᒦᑎᓪᓗᑎᑦ ᓈᒻᒪᒃᑐᕐᓂᒃ ᐊᑐᑦᑎᐊᖅᑐᕐᓂᒡᓗ ᐱᖁᑎᖃᕆᐊᖃᖅᑐᑎᑦ 
ᐅᓗᕆᐊᓇᖅᑐᒦᓕᖁᓇᑎᑦ. ᐊᑯᓂᐅᓂᖅᓴᖅ ᐊᐅᓪᓛᖅᓯᒪᓂᐊᕈᕕᑦ, ᐅᓄᕐᓂᖅᓴᓂᒃ 
ᐱᖁᑎᖃᕆᐊᖃᓛᖅᑐᑎᑦ. ᐊᓪᓕᖅᐹᕐᒥᒃ ᐱᖁᑎᓂᒃ ᐱᓯᒪᔭᕆᐊᖃᖅᑐᑎᑦ ᐃᓕᖕᓂᒃ 
ᓴᐳᑎᓯᒪᑦᑎᐊᕈᑎᒃᓴᕐᓂᒃ ᐊᒻᒪᓗ ᓯᑭᑑᖅ ᓯᖁᒥᓐᓂᕈᑎᓂᒃ ᐋᖅᑭᒋᕈᓐᓇᓛᕋᕕᒋᑦ.

ᐃᖏᕐᕋᓂᖅ, ᐊᖑᓇᓱᖕᓂᖅ ᐊᒻᒪᓗ ᐃᖃᓪᓕᐊᕐᓂᖅ

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᐃᖏᕐᕋᓂᖅ, ᐊᖑᓇᓱᖕᓂᖅ ᐊᒻᒪᓗ ᐃᖃᓪᓕᐊᕐᓂᖅ



ᒪᑯᐊ ᐱᖁᑎᑦ ᓇᒃᓴᖅᑐᒃᓴᕆᔭᑎᑦ ᓄᓇᒧᓕᐊᖅᓯᒪᑎᓪᓗᑎᑦ, 
ᐊᖑᓇᓱᒃᑎᓪᓗᑎᑦ ᐃᖃᓪᓕᐊᖅᑎᓪᓗᑎᓪᓘᓐᓃᑦ. ᑖᒃᑯᐊ ᑭᓲᓂᖏᑦ 
ᐊᔾᔨᐅᖏᑦᑐᒃᓴᐅᔪᑦ ᒪᓕᒡᓗᒍ ᐊᕕᒃᑐᖅᓯᒪᓂᐅᔪᑦ ᓄᓇᒋᔭᐅᔪᑦ. 

•	ᖁᑭᐅᑦ (ᖁᑭᐅᑎᑦ) ᐊᒻᒪᓗ ᖃᕐᔪᑦ 

•	ᐸᓇ/ᐅᓘᑦ, ᐅᓈᖅ ᐅᕝᕙᓘᓐᓃᑦ ᑑᖅ

•	ᑐᐊᕕᕐᓇᖅᑐᖅᓯᐅᑦ: ᖁᑭᖅᑕᖅᑐᑦ ᐃᑭᑦᑐᖅᑐᑦ, 
ᖃᕆᑕᐅᔭᒃᑰᓕᖓᔪᖅ ᓄᓇᙳᐊᖅ, ᑭᓂᑦᓱᐃᑐᑦ ᐃᒃᑭᑎᑦ, 
ᑐᐊᕕᕐᓇᖅᑐᖅᓯᐅᑦ ᒪᑦᑐᑎᑦ 

•	ᐊᑎᔭᒃᓴᑦ ᐅᖁᕈᑎᑦ ᐊᓐᓄᕌᒃᓴᒃᑲᓐᓃᑦ, ᒥᖅᓱᕈᑎᑦ 

•	ᐄᔭᒐᒃᓴᑲᓐᓃᑦ 

•	 ᓴᓐᓇᑎᑦ: ᐆᒃᑑᑎᒋᓗᒍ ᑲᐅᑕᐅᔭᖅ, ᓴᕕᒐᐅᔭᕐᒥᒃ ᑭᔾᔭᐅᑏᒃ

•	ᑐᐱᖅ ᐊᒻᒪᓗ ᖁᓪᓕᖅ

• ᖃᔭᕆᐊᕐᒧᑦ ᕼᐋᓐᑖᒧᓪᓘᓐᓃᑦ ᐃᓚᒃᓴᑦ (ᑕᑯᓗᒍ ᖃᔭᕆᐊᑦ 
ᐊᒻᒪᓗ ᕼᐋᓐᑕᑦ)

 

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᐃᖏᕐᕋᓂᖅ, ᐊᖑᓇᓱᖕᓂᖅ ᐊᒻᒪᓗ ᐃᖃᓪᓕᐊᕐᓂᖅ



Early Spring

ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?

ᐃᖏᕐᕋᓂᖅ, ᐊᖑᓇᓱᖕᓂᖅ ᐊᒻᒪᓗ ᐃᖃᓪᓕᐊᕐᓂᖅ

ᐊ

ᖅ

•	ᐊᑲᐅᓂᖅᓴᖅ ᐊᐅᓪᓛᖃᑎᖃᕐᓗᓂ ᐊᒻᒪᓗ ᑭᓇᒧᑭᐊᖅ ᐅᖃᕐᓗᑎᑦ 
ᓇᒧᙵᓛᕐᒪᒑᖅᐱᑦ ᐊᒻᒪᓗ ᖃᖓᒍ ᐅᑎᖅᑐᒃᓴᐅᖕᒪᖔᖅᐱᑦ 
ᐅᑎᑲᐅᑎᒋᓂᐊᕋᓗᐊᕐᓂᕈᕕᑦ.

•	ᓇᓗᓇᐃᖅᓯᒪᑦᑎᐊᖅᑐᕐᒥᒃ ᐊᐅᓪᓛᕐᓂᕆᓂᐊᖅᑕᕐᓂᒃ ᑎᑎᕋᖅᓯᒪᔪᕐᒥᒃ 
ᑐᓂᓯᓗᑎᑦ ᑭᓇᒧᑭᐊᖅ ᐊᑯᓂ ᓄᓇᐃᓐᓇᕐᒦᓐᓂᐊᕈᕕᑦ ᐊᒻᒪᓗ 
ᓇᒃᓴᕐᓗᑎᑦ ᖃᕆᑕᐅᔭᒃᑰᓕᖓᔪᒥᒃ ᓄᓇᙳᐊᕐᒥᒃ.

•	ᐱᔭᕆᐊᖃᖅᑐᓂᒃ ᐱᖁᑎᓂᒃ ᓇᒃᓴᕋᓗᐊᕐᒪᖔᖅᐱᑦ ᓇᓗᓇᐃᑦᑎᐊᕐᓗᑎᑦ.

•	ᐊᐅᓪᓛᖅᓯᒪᑎᓪᓗᑎᑦ, ᐊᖑᓇᓱᒃᑎᓪᓗᑎᑦ ᐅᕝᕙᓘᓐᓃᑦ 
ᖃᔭᕆᐊᖅᑐᕈᕕᑦ ᕼᐋᓐᑕᑯᕕᓪᓘᓐᓃᑦ ᐃᒥᐊᓗᒃᑕᐃᓕᓗᑎᑦ 
ᐋᖓᔮᕐᓇᖅᑐᖅᑐᖅᑕᐃᓕᓗᑎᓪᓗ.

•	 ᓯᓚ ᖃᐅᔨᓴᕐᓗᒍ ᐅᔾᔨᖅᑐᑦᑎᐊᕐᓗᒍ, ᖃᐅᔨᒋᐊᕐᒥᓗᒍ ᖃᓄᑎᒋ 
ᓇᒡᓚᓱᓕᕐᓂᐊᕋᓱᒋᔭᐅᒻᒪᖔᑦ ᐅᓐᓄᐊᒃᑯᑦ ᐊᒻᒪᓗ ᐊᓄᕆᒧᑦ 
ᓂᒡᓚᓱᖕᓂᐅᖅᑰᔨᓂᖓ, ᐊᐅᓪᓚᓚᐅᖅᑎᓐᓇᑎᑦ.

•	ᐅᔾᔨᖅᑐᑦᑎᐊᕐᓗᑎᑦ ᐅᓗᕆᐊᓇᖅᑐᒃᓴᕐᓂᒃ ᐅᕐᓂᒐᓱᒃᑕᕐᓂᑦ (ᓵᑦᑐᒃᓴᑦ 
ᓯᑯ ᐅᕝᕙᓘᓐᓃᑦ ᓯᑯ ᖃᓄᑐᐃᓐᓇᖅ ᐅᓗᕆᐊᓇᖅᑐᒃᓴᑦ, ᐊᐅᓚᔪᑦ, 
ᐊᒻᒪᓃᑦ, ᖄᒥᓐᓃᑦ).

•	ᓄᓇᒧᓕᐊᕈᒪᒍᕕᑦ ᖃᐅᔨᒪᓗᐊᙱᑦᑕᕐᓄᑦ ᐃᓄᑐᖃᕐᒧᑦ ᐊᐱᖅᑯᑎᒋᓗᒍ.

•	ᐊᔪᙱᑦᑎᐊᕐᓗᑎᑦ ᓴᓇᔪᓐᓇᕐᓂᕐᒥᒃ ᐅᖁᒃᓴᓕᐅᕐᓂᕐᒥᒃ 
ᑐᐊᕕᕐᓇᖅᑐᖃᓕᕐᓂᕈᓂ.

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᐃᖏᕐᕋᓂᖅ, ᐊᖑᓇᓱᖕᓂᖅ ᐊᒻᒪᓗ ᐃᖃᓪᓕᐊᕐᓂᖅ



ᓯᑰᑉ ᖃᓄᐃᓐᓂᖏᑦ   
 

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᓯᑰᑉ ᖃᓄᐃᓐᓂᖏᑦ 



ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?
ᓯᑰᑉ ᖃᓄᐃᓐᓂᖏᑦ ᖃᓄᐃᓪᓚᕆᓐᓂᐊᕐᒪᖔᑕ ᓇᓗᓇᕈᓐᓇᖅᑐᑦ. ᐅᑭᐅᑉ ᐃᓗᐊᓂᑦ 
ᐊᓯᔾᔨᖅᐸᓪᓕᐊᕙᒻᒪᑕ, ᐊᔾᔨᒌᖃᑦᑕᖏᖦᖢᑎᒡᓗ ᐊᓯᖏᓐᓂᒃ ᐊᕕᒃᑐᖅᓯᒪᓂᕐᓂᑦ, ᐊᒻᒪᓗ 
ᐱᔾᔪᑎᖃᕈᓐᓇᕆᓪᓗᑎᒃ ᓇᒡᓚᓱᖕᓂᕐᒥᒃ, ᓯᕿᓐᓂᕐᓂᕐᒥᒃ, ᐃᒪᐅᑉ ᐊᐅᓚᓂᖓᓂᒃ ᐊᒻᒪᓗ ᑯᖕᓂᕐᒥᒃ 
ᐊᒻᒪᓗᑦᑕᐅᖅ ᖃᓐᓂᕐᓂᕐᒥᒃ. ᑭᓯᐊᓂ, ᐱᖓᓱᑦ ᖃᖓᐅᓃᑦ ᐊᑐᓕᕌᖓᑕ ᓯᑰᑉ ᖃᓄᐃᓐᓂᖓᓐᓂᒃ 
ᐅᓗᕆᐊᓇᖅᑎᑦᑎᒍᓐᓇᕐᓂᖅᐹᖑᔪᑦᕙ: ᓯᑯᓕᓵᖅᑎᓪᓗᒍ, ᐅᑭᐅᑉ ᕿᑎᐊᓂᑦ ᐊᒻᒪᓗ ᐅᐱᙵᒃᓵᒥᑦ.

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓯᑰᑉ ᖃᓄᐃᓐᓂᖓᓂᒃ 
ᐊᓯᔾᔩᑲᓪᓚᒍᓐᓇᕐᒥᔪᖅ, ᑕᐃᒪᒻᒪ ᐱᒻᒪᕆᐅᔪᖅ 
ᐅᔾᔨᕈᓱᒃᑲᓐᓂᕋᓱᒡᓗᓂ ᐅᓗᕆᐊᓇᖅᑑᔪᖕᓇᖅᑐᓂᒃ 
ᐊᑐᓕᕐᓂᕈᕕᑦ (ᓲᕐᓗ ᓯᑭᑑᒃᑯᑦ ᐃᒫᑎᒎᖃᑦᑕᕐᓂᖅ), 
ᐱᓗᐊᖅᑐᒥᒃ ᒪᒃᑯᒃᑐᑦ, ᐊᒻᒪᓗ ᐃᓚᐅᔪᓕᒫᑦ 
ᑐᑭᓯᐊᑦᑎᐊᕋᓱᒡᓗᑎᒃ ᓯᑰᑉ ᖃᓄᐃᓐᓂᖓᓐᓂᒃ.

ᓯᑰᑉ ᖃᓄᐃᓐᓂᖓᓐᓄᑦ ᐸᕐᓇᒃᓯᒪᓂᖅ ᐃᓚᖃᖅᑐᖅ 
ᑐᑭᓯᒋᐊᕈᑎᒃᓴᓕᒫᓂᒃ ᖃᐅᔨᓴᖅᓯᒪᑦᑎᐊᕐᓗᑎᑦ 
ᓄᓇᒧᓕᐊᓚᐅᙱᑎᓪᓗᑎᑦ. ᐱᒻᒪᕆᐅᓂᖅᐹᖑᖃᑕᐅᔪᖅ 
ᐃᓕᑕᖅᓯᔪᖕᓇᕐᓂᖅ “ᓯᑯᑦᑕᐅᖏᑦᑐᖅ” ᖃᓄᖅ 
ᑕᐅᑦᑐᖃᕐᒪᖔᑦ. ᓄᓇᒥᒃ ᐅᕐᓂᒍᒪᔭᕐᓂᒃ 
ᖃᐅᔨᒪᑦᑎᐊᖏᒃᑯᕕᑦ, ᖃᐅᔨᒐᓱᒡᓗᑎᑦ ᖃᓄᐃᓐᒪᖔᑦ ᓯᓚ 
ᑖᕙᓂᑦ, ᐊᒻᒪᓗ ᐊᓯᖏᑦ ᐃᓂᒋᓇᔭᖅᑕᑎᑦ ᐃᖏᕐᕋᑎᓪᓗᑎᑦ. 
ᐊᔾᔨᒌᙱᒻᒪᕆᒻᒥᔪᖅ ᐃᒥᑦᑎᐊᖅ ᐊᒻᒪᓗ ᑕᕆᐅᖅ 
ᓯᑯᓯᒪᓂᖏᑦ. 

ᓯᑰᑉ ᖃᓄᐃᓐᓂᖏᑦ 

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᓯᑰᑉ ᖃᓄᐃᓐᓂᖏᑦ 



ᑕᒪᒃᑯᐊᓇᙵᑦ ᑐᑭᓯᒋᐊᕈᑎᒃᓴᑦ ᐱᔪᓐᓇᖅᑕᑎᑦ ᖃᐅᔨᒋᐊᕐᓗᒍ ᓯᓚᒥᒃ, 
ᓯᑯᒥᒃ ᐊᒻᒪᓗ ᐃᒫᓂᑦ ᓯᓚᒥᒃ ᖃᐅᔨᓴᕐᕖᑦ, ᐊᒻᒪᓗ ᑎᓂᓐᓂᐅᔪᒃᓴᑦ. 
ᐃᑲᔪᕐᓂᖃᕐᒥᔪᖅ ᐅᖃᖃᑎᒋᓗᒋᑦ ᐊᖑᓇᓱᒃᑎᑦ ᐅᕝᕙᓘᓐᓃᑦ 
ᑕᐃᒃᑯᐊ ᓯᑯᒦᒐᓂᓵᖅᑐᑦ, ᐊᒻᒪᓗ ᐃᓄᑐᖃᐃᑦ ᐊᑐᒐᒃᓴᑦᑎᐊᓂᒃ 
ᐅᖃᐅᔾᔪᐃᒍᑎᖃᖅᑐᒃᓴᑦ ᓯᑰᑉ ᖃᓄᐃᓐᓂᖓᓐᓂᒃ ᐊᒻᒪᓗ/ᐅᕝᕙᓘᓐᓃᑦ 
ᐅᕐᓂᒡᕕᒋᔪᒪᔭᕐᓂᒃ.

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᓯᑰᑉ ᖃᓄᐃᓐᓂᖏᑦ 



•	 ᓯᑯᕙᓪᓕᐊᓕᖅᑎᓪᓗ, ᖃᐅᔨᓴᖃᑦᑕᕐᓗᑎᑦ ᓄᑖᓂᒃ ᓵᑦᑐᓂᒡᓗ ᓯᑯᒃᓴᓂᒃ. ᑕᐃᒪᐃᑦᑐᑦ 
ᐊᐱᓯᒪᓕᕐᓂᕈᑎᒃ, ᓯᑯᑦᑎᐊᖅᓯᒪᙱᑐᒃᓴᐅᔪᑦ. 

•	ᐅᑭᐅᖅ ᕿᑎᐊᓃᓕᖅᑎᓪᓗᒍ ᐅᔾᔨᖅᑐᖃᑦᑕᕐᓗᑎᑦ ᓯᑯᒥᒃ ᓵᑦᑐᒃᓴᕐᒥᒃ. 
ᖃᓄᐃᑦᑑᔭᙱᒃᑲᓗᐊᕈᓂ, ᓄᑖᖅ ᐊᐱᓐᓂᐅᓵᖅᑐᖅ ᑕᑯᒃᓴᐅᖏᑎᑦᑎᔪᓐᓇᖅᑐᖅ 
ᖄᒥᓐᓂᕐᒥᒃ, ᑕᐃᒪᐃᓕᖓᓕᖃᑦᑕᖅᑎᓪᓗᓂ ᓯᑰᑉ ᐅᖁᒪᐃᓐᓂᖓ ᐃᒪᕐᒥᒃ 
ᖄᒥᑦᑎᓕᖃᑦᑕᕐᒪᑦ ᖁᐱᓐᓂᒃᑯᑦ.

•	ᐅᐱᙵᒃᓵᒃᑯᑦ ᐅᔾᔨᖅᑐᑦᑎᐊᒻᒪᕆᒋᐊᖃᕐᓇᕐᒥᔪᖅ, ᐊᐅᒃᐸᓪᓕᐊᓂᖅ ᓯᑰᑉ 
ᖁᐱᓐᓂᖏᑎᒍᑦ ᐃᒻᒪᐃᕙᓪᓕᐊᓕᕈᖕᓇᕐᒪᑦ, ᑕᒪᓐᓇ ᐅᔾᔨᕐᓇᙱᑦᑎᐊᖅᑐᒥᑦ ᓯᑯᒥᒃ 
ᓯᖁᑦᑎᓕᖅᐸᓪᓕᐊᔾᔪᑕᐅᔪᕐᓇᖅᑐᖅ. 

•	ᐃᓕᑕᖅᓯᔪᖕᓇᖅᓯᒐᓱᒡᓗᑎᑦ “ᓯᑯᑦᑕᐅᖏᑦᑐᕐᒥᒃ” ᐃᖏᕐᕋᑎᓪᓗᑎᑦ ᐃᓂᒋᓂᐊᖅᑕᕐᓂᑦ. 
ᐳᐃᒍᖅᑕᐃᓕᒋᑦ ᓯᑰᑉ ᖃᓄᐃᓐᓂᖓᑦ ᐊᔾᔨᐅᖏᒍᓐᓇᕐᒪᑦ ᐊᓯᖏᓐᓂᑦ ᐊᕕᒃᑐᖅᓯᒪᔪᓂᑦ 
ᐊᒻᒪᓗ ᐅᑭᐅᑉ ᐃᓗᐊᓂᑦ. ᑕᐃᒫᒃ “ᓯᑯᑦᑕᐅᖏᑦᑐᖅ” ᑕᐃᑦᑐᖓ ᐊᔾᔨᒌᙱᒍᓐᓇᖅᑐᑦ 
ᓇᓂᑐᐃᓐᓇᖅ. 

•	ᐊᐅᓪᓚᖏᓚᐅᖅᑎᓪᓗᑎᑦ ᖃᐅᔨᒋᐊᖅᑳᕐᓗᒍ ᓯᓚᐅᑉ, ᓯᑰᑉ ᐊᒻᒪ ᐃᒫᓂᑦ ᓯᓚᐅᑉ 
ᖃᓄᐃᓐᐊᕋᓱᒋᔭᐅᓂᖏᑦ. 

•	ᐅᖃᖃᑎᒋᓗᒋᑦ ᐊᖑᓇᓱᒃᑎᑦ ᐊᒻᒪᓗ ᐃᓄᑐᖃᑦ ᓯᑰᑉ ᖃᓄᐃᓐᓂᖓᓐᓄᑦ 
ᑐᑭᓯᒋᐊᕐᕕᒋᓗᒋᑦ.

•	ᐅᔾᔨᕈᓱᒡᓗᑎᑦ ᖃᓄᑎᒋ ᐊᐱᓐᓂᐅᓯᒪᓵᖅᑐᕐᒥᒃ ᐅᕐᓂᒐᓱᒃᑕᕐᓂᑦ. 

•	ᓄᓇᓕᖕᒥᑦ ᓈᓚᐅᑎᒃᑯᑦ ᐊᒻᒪᓗ ᑲᑎᓐᓂᐅᔪᓂᒃ  ᐅᖃᖃᑦᑕᕐᓗᑎᑦ ᓯᑰᑉ 
ᖃᓄᐃᓐᓂᖓᓐᓂᒃ.

ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?

ᓯᑰᑉ ᖃᓄᐃᓐᓂᖏᑦ 

ᓯᑰ
ᑉ 
ᖃ
ᓄ
ᐃ
ᓐᓂ

ᖏ
ᑦ 

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᓯᑰᑉ ᖃᓄᐃᓐᓂᖏᑦ 



ᖁᑭᐅᑎᓕᕆᑦᑎᐊᕐᓂᖅ  
ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?
ᖁᑭᐅᑎᓕᕆᑦᑎᐊᕐᓂᐅᑉ ᒥᒃᓵᓄᑦ ᐃᓱᒪᒃᓴᖅᓯᐅᕈᑕᐅᒻᒪᕆᒋᐊᖃᖃᑕᐅᔪᖅ 
ᑐᖅᑯᐃᓯᒪᑦᑎᐊᕐᓂᖅ. ᖁᑭᐅᑎᑦ ᐊᒻᒪᓗ ᖃᕐᔪᐃᑦ ᐊᑐᖅᑕᐅᒋᐊᖃᖃᑦᑕᕐᒪᑕ 
ᓄᓇᐃᓐᓇᕐᒦᑎᓪᓗᓂ, ᑭᓯᐊᓂ ᐳᐃᒍᖅᑕᐃᓕᒋᑦ ᖁᑭᐅᑎᓂᒃ 
ᑐᖅᑯᐃᕕᒃᓴᖃᑦᑎᐊᕐᓂᕐᒥᒃ. ᑭᒃᑯᓕᒫᑦ ᖃᐅᔨᒪᔪᐃᓐᓇᐅᖏᑦᑐᖅ 
ᖁᑭᐅᑎᓕᕆᑦᑎᐊᕐᓂᕐᒥᒃ, ᑕᐃᒪᐃᒻᒪᑦ ᖁᑭᐅᑎᖃᖅᑐᑦ ᖃᐅᔨᓴᑦᑎᐊᕆᐊᖃᖅᑐᑦ 
ᖁᑭᐅᑎᖏᑦ ᑎᒍᔭᐅᑦᑕᐃᓕᑎᑦᑎᐊᕐᓗᒋᑦ ᖁᑭᐅᑎᓕᕆᔭᕆᐊᖃᙱᑦᑐᓄᑦ. 
ᐳᐃᒍᖅᑕᐃᓕᒋᑦ ᖁᑭᐅᑎᓂᒃ ᑐᖅᑯᐃᓯᒪᑦᑎᐊᕐᓂᖅ ᐊᖏᕐᕋᒥᑐᐊᖅ 
ᐊᑐᖅᑕᐅᔭᕆᐊᖃᙱᒻᒪᑦ. ᐊᐅᓪᓛᖅᓯᒪᑎᓪᓗᑎᑦ, ᐊᖑᓇᓱᒃᑎᓪᓗᑎᑦ ᐊᒻᒪᓗ 
ᐃᖃᓪᓕᐊᖅᑎᓪᓗᑎᑦ ᖁᑭᐅᑎᓂᒃ ᖃᕐᔪᕐᓂᒡᓗ ᑐᖅᑯᐃᓯᒪᑦᑎᐊᖃᑦᑕᕐᓂᖅ 
ᐱᒻᒪᕆᐅᖕᒥᔪᖅ. 

ᐆᒃᓯᑖᕐᓂᕐᒥᒃ ᐃᓕᓐᓂᐊᖃᑦᑕᕐᓂᖅ ᐱᒻᒪᕆᐅᖕᒥᔪᖅ. ᐅᓗᕆᐊᓇᒻᒪᕆᒍᓐᓇᖅᑐᖅ 
ᓄᓇᒧᓕᐊᖅᓯᒪᔪᖃᕈᓂ ᐃᓕᓐᓂᐊᑦᑎᐊᖅᓯᒪᙱᓪᓗᑎᒃ ᖁᑭᐅᑎᒥᒃ 
ᐊᑐᑦᑎᐊᕐᓂᕐᒥᒃ. ᐅᔾᔨᖅᑐᑦᑎᐊᖃᑦᑕᕐᓗᑎᑦ ᐊᖑᓇᓱᒃᑎᓪᓗᑎᑦ ᖁᑭᐅᑎᒃᑯᑦ 
ᑐᕌᕐᕕᒋᔭᖅᐱᑦ ᓇᓛᓂᑦ ᐃᓄᖃᕈᓐᓇᕐᒪᑦ. ᖃᕐᔪᐃᑦ ᖁᑭᖅᑕᐅᓯᒪᔪᑦ 
ᐅᖓᓯᒃᑐᐊᓗᖕᒧᑦ ᐃᖏᕐᕋᔪᖕᓇᖅᑐᑦ, ᐊᒻᒪᓗ ᓄᓇᒧᑦ ᓯᑯᒧᓪᓘᓐᓃᑦ 
ᑐᓚᐅᖅᖢᑎᒃ ᓴᖑᑳᓪᓚᒍᓐᓇᕐᒥᖕᒪᑕ. 

ᐃᓕᒐᓱᖃᑦᑕᕐᓗᑎᑦ ᖁᑭᐅᑎᓕᕆᑦᑎᐊᕐᓂᕐᒥᒃ ᑕᐃᒃᑯᓇᙵᑦ 
ᖃᐅᔨᒪᔭᐅᔪᑐᖃᕐᓂᒃ ᐃᓕᓯᒪᑦᑎᐊᖅᑐᕐᓂᒃ. ᑕᒪᓐᓇ 
ᐊᑐᒐᒃᓴᑦᑎᐊᕙᐅᓂᖅᐸᐅᔪᖕᓇᖅᑐᖅ ᑭᓱᑐᐃᓐᓇᐃᑦ ᐊᔾᔨᐅᖃᑦᑕᖏᒻᒪᑕ 
ᓄᓇᐃᓐᓇᕐᒦᑎᓪᓗᓂ. ᑲᕙᒪᑐᖃᒃᑐᑦ ᐅᓄᖅᑐᓂᒃ ᐃᓕᓐᓂᐊᕈᑎᖃᕐᒥᔪᑦ 
ᖁᑭᐅᑎᓕᕆᑦᑎᐊᕐᓂᐅᑉ ᒥᒃᓵᓄᑦ. ᑖᒃᑯᐊ ᐃᓕᒍᑎᑦ ᐱᒋᐊᕈᑎᑐᐃᓐᓇᐃᑦ. 
ᐃᓱᒪᒃᓴᖅᓯᐅᕆᑦ ᐃᓕᓐᓂᐊᒻᒪᕆᖕᓂᕐᒥᒃ ᐃᓕᑕᕆᔭᐅᔾᔪᑎᑖᕋᓱᒡᓗᑎᑦ 
ᖁᑭᐅᑎᑖᕈᓐᓇᐅᑎᒥᒃ, ᑎᒍᒥᐊᕈᓐᓇᕐᓂᕐᒥᒃ ᐊᒪᓗ ᖁᑭᐅᑎᑖᕈᓐᓇᐅᑎᒥᒃ, 
ᐊᓯᖏᓐᓂᒡᓗ. 

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᖁᑭᐅᑎᓕᕆᑦᑎᐊᕐᓂᖅ



ᖁᑭᐅᑎᓕᕆᑦᑎᐊᕐᓂᖅ

ᖁ
ᑭᐅ

ᑎ
ᓕ
ᕆ
ᑦᑎ

ᐊ
ᕐᓂ

ᖅ

ᐅᖁᒪᐃᓗᑕᑦᓴᔭᙳᐊᖅ 
ᖃᕐᔪᕋᐅᔭᕐᒧᑦ ᖁᑭᖅᑕᐅᓯᒪᔪᑦ 
ᐆᒪᔪᑦ ᓂᕿᖏᓐᓂᒃ 
ᓱᕋᐃᒍᓐᓇᖅᑐᑦ. ᑲᓇᑕᒥᑦ 
ᒪᓕᒐᖅᑕᖃᓕᖅᑐᖅ ᑕᐃᒪᐃᑦᑐᓂᒃ 
ᐊᑐᖅᑕᐃᓕᑎᑦᑎᔪᓂᒃ 
ᖁᑭᕋᓱᖕᓂᕐᒥᒃ 
ᐃᓚᖏᓐᓂᒃ ᐆᒪᔪᓂᒃ ᓲᕐᓗ 
ᑎᖕᒥᐊᕈᓰᑦ. ᖃᓄᑐᐃᓐᓇᖅ 
ᐅᖁᒪᐃᓗᑕᑦᓴᔭᖃᕐᓂᖅ ᑎᒥᒃᑯᑦ 
ᐊᑲᐅᙱᑦᑐᖅ ᐃᓕᖕᓄᑦ 
ᐆᒪᔪᕐᓄᓪᓗ, ᑕᐃᒫᒃ ᑕᐃᒪᑦᑐᓂᒃ 
ᖃᕐᔪᕐᓂᒃ ᐊᑐᕆᐊᖃᙱᑦᑐᑦ. 
ᓱᕈᕐᓇᖅᑐᖃᙱᑦᑐᕐᓂᒃ ᑭᓯᐊᓂ 
ᐊᑐᖃᑦᑕᕐᓗᑎᑦ ᖃᕐᔪᕐᓂᒃ, 
ᐃᖅᓱᖅᓱᕐᓇᕐᓂᖅᓴᐅᒻᒪᑕᓗ 
ᐊᖏᓂᖓ ᓈᒻᒪᒃᑯᓂ 
ᐆᒪᔪᕐᒧᑦ ᐊᒻᒪᓗ ᐃᓕᖕᓂᒃ 
ᐋᓐᓂᐊᓕᖅᑎᑦᑎᒍᓐᓇᖏᒻᒪᑕ.

•	ᖁᑭᐅᑎᓂᒃ ᓈᒻᒪᑦᑎᐊᖅᑐᒥᒃ ᑐᖅᑯᐃᕕᖃᕋᓱᒡᓗᑎᑦ 
ᐱᓇᐃᖃᑦᑕᖅᑐᕐᒥᒡᓘᓐᓃᑦ ᐊᒻᒪᓗ 
ᐱᓇᐃᖅᓯᒪᑦᑎᐊᖃᑦᑕᕐᓗᒋᑦ ᐊᑐᙱᑦᑕᕌᖓᑕ. 

•	ᖁᑭᐅᑎᑦ ᐊᒻᒪᓗ ᖃᕐᔪᐃᑦ ᑲᑎᒪᙱᓪᓗᒋᑦ 
ᑐᖅᑯᖅᓯᒪᖃᑦᑕᕐᓗᒋᑦ. ᐱᓇᐃᖃᑦᑕᖅᑐᕐᒥᒃ ᖃᔪᕐᓂᒃ 
ᑐᖅᑯᕐᕕᖃᕈᖕᓇᕐᒥᔪᑎᑦ. 

•	ᖁᑭᐅᑎᕕᑦ ᑰᕈᖅᑑᖓ ᓴᓗᒻᒪᖅᓴᑦᑎᐊᖃᑦᑕᕐᓗᒍ 
ᓴᕕᕋᔭᕐᓂᒃ ᖃᕐᔪᕐᒥᙶᖅᑐᓂᒃ ᑲᑎᖅᓱᕐᕕᐅᓗᐊᖁᓇᒍ, 
ᑖᒃᑯᐊ ᐃᖅᓱᖅᓱᐃᓕᑎᑦᑎᔪᓐᓇᕐᒪᑕ. 

•	ᐊᒨᓂᐊᓕᖅᓯᒪᔪᒥᒃ ᐃᕐᒥᒍᑎᒥᒃ ᐊᑐᕐᓗᑎᑦ 
ᓴᓗᒻᒪᖅᓴᕐᓂᐊᕐᓗᒍ ᖁᑭᐅᑎᕕᑦ ᑰᕈᖅᑑᖓ. 

•	ᐊᖑᓇᓱᒃᑎᓪᓗᑎᑦ ᐅᕝᕙᓘᓐᓃᑦ ᑎᒍᒥᐊᕌᖓᕕᑦ 
ᖁᑭᐅᑎᒥᒃ ᐅᔾᔨᖅᑐᐃᓐᓇᕋᓱᖃᑦᑕᕐᓗᑎᑦ ᐃᓄᒃᓴᓂᒃ. 

•	ᖃᐅᔨᒪᖃᑦᑕᕐᓗᑎᑦ ᓇᒧᑦ ᑐᕌᖅᑎᑦᑎᒻᒪᖔᖅᐲᑦ 
ᖁᑭᐅᑎᖕᓂᒃ. 

•	ᖁᑭᐅᑎᕕᑦ ᐱᓇᐅᕈᑖ 
ᐊᔪᙱᑦᑎᐊᖏᓐᓇᕋᓱᒋᖃᑦᑕᖏᓪᓗᒍ. 

•	ᖁᑭᐅᑎᓕᕆᑦᑎᐊᕐᓂᕐᒥᒃ ᐃᓕᓐᓂᐊᖅᑎᑕᐅᓗᑎᑦ. 

•	ᐃᓕᒐᓱᒡᓗᑎᑦ ᐅᓗᕆᐊᓇᖅᑑᓂᖏᓐᓂᒃ ᐊᑐᕐᓂᕐᒥᒃ 
ᐅᖁᒪᐃᓗᑕᑦᓴᔭᙳᐊᖅ ᖃᕐᔪᕋᐅᔭᕐᓂᒃ, ᑖᒃᑯᐊ ᑲᓇᑕᒥ 
ᒪᓕᒐᕐᒧᐊᖅᑎᒍᑦ ᐊᑐᖅᑎᑕᐅᑦᑕᐃᓕᓯᒪᔪᑦ ᑎᖕᒥᐊᕈᓯᕐᓂᒃ 
ᐊᖑᓇᓱᒍᑎᒋᓂᕐᒥᒃ.

ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᖁᑭᐅᑎᓕᕆᑦᑎᐊᕐᓂᖅ



ᑎᒥᐅᑉ ᓂᒡᓚᓱᓗᐊᓕᕐᓂᖓ  
ᐊᒻᒪᓗ ᕿᕿᑎᕐᓂᖅ

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᑎᒥᐅᑉ ᓂᒡᓚᓱᓗᐊᓕᕐᓂᖓ ᐊᒻᒪᓗ ᕿᕿᑎᕐᓂᖅ



ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?
ᓄᓇᐃᓐᓇᕐᒦᑎᓪᓗᑎᑦ ᑲᒪᒋᔭᖃᕆᐊᒃᓴᖅ ᑎᒥᒃᑯᑦ ᓂᒡᓚᓱᓗᐊᓕᕐᓂᖓᓂᒃ ᐊᒻᒪᓗ ᕿᕿᑎᕐᓂᕐᒥᒃ 
ᐊᔪᕐᓇᕐᓂᖅᓴᐅᒍᓐᓇᖅᑐᖅ, ᑭᓯᐊᓂ ᑲᒪᒋᒋᐊᖃᕋᔭᖅᑐᖅ ᑭᓇᑐᐃᓐᓇᕐᒥᒃ ᐊᓐᓇᐅᒪᔾᔪᑎᒋᓂᐊᕐᓗᓂᐅᒃ. 
ᐱᒻᒪᕆᐅᔪᖅ ᖃᐅᔨᒪᓂᕐᒥᒃ ᖃᓄᖅ ᑕᒪᒃᑯᓂᖓᑦ ᑲᒪᒋᔭᖃᕐᓂᕐᒥᒃ ᐊᑐᖁᔭᐅᓯᒪᔪᑦ ᖃᐅᔨᒪᔭᐅᔪᑐᖃᒃᑯᑦ 
ᐅᕝᕙᓘᓐᓃᑦ ᐋᓐᓂᐊᖅᑐᓕᕆᓂᒃᑯᑦ ᐊᔾᔨᒌᙱᑦᑐᖕᓇᕐᒪᑕ. ᐃᓕᑕᖅᓯᔪᖕᓇᕐᓂᖅ ᑎᒥᐅᑉ ᓂᒡᓚᓱᓗᓗᐊᕐᓕᕐᓂᖓᓂᒃ 
ᐊᒻᒪᓗ ᕿᕿᑎᕐᓂᕐᒥᒃ ᑭᓇᑐᐃᓐᓇᕐᒥᒃ ᐃᑲᔪᕈᑎᒻᒪᕆᐅᔪᖕᓇᖅᑐᖅ ᓄᓇᐃᓐᓇᕐᒦᑎᓪᓗᓂ ᓯᑯᓯᒪᓐᓇᐅᑎᓪᓗᒍ. 
ᖃᐅᔨᒪᓕᕈᕕᑦ ᑭᓇᑭᐊᖅ ᑎᒥᒃᑯᒃ ᓂᒡᓚᓱᓗᓗᐊᓕᕐᓂᕈᓂ ᖁᖁᑎᓕᕐᓂᕈᓂᓘᓐᓃᑦ, ᑲᒪᒋᒋᐊᑲᐅᑎᒋᔭᕆᐊᖃᖅᑐᖅ 
ᐊᑲᐅᙱᓕᓗᐊᓚᐅᙱᑎᓪᓗᒍ. 

ᑎᒥᐅᑉ ᓂᒡᓚᓱᓗᐊᕐᓂᖓ ᑕᒪᓐᓇ ᑐᑭᓕᒃ ᑎᒥᐅᑉ ᐃᓗᐊᓂᑦ  
ᐅᖅᑰᓂᕆᔭᕆᐊᖃᖅᑕᖓᓂᒃ ᓂᒡᓚᓱᖕᓂᖅᓴᐅᓕᕐᓂᕈᓂ.  
ᖃᐅᔨᓐᓇᕈᑕᐅᕙᒃᑐᑦ ᐆᓕᓐᓂᖅ, ᑕᖃᓂᖅ, ᐃᒃᑮᕈᓐᓇᐃᕐᓂᖅ,  
ᓴᓚᐅᑦᑕᖕᓂᖅ, ᐊᒻᒪᓗ ᐅᐃᒻᒪᖕᓂᖅ. ᑎᒥᐅᑉ ᓂᒡᓚᓱᓗᐊᕐᓂᖓ  
ᐊᑲᐅᙱᓕᕆᐊᖅᑎᑕᐅᒃᑲᓐᓂᕈᓐᓇᖅᑐᖅ ᐃᒥᐊᓗᖕᒧᑦ. ᐃᒥᐊᓗᒃ  
ᐊᐅᖕᒥᒃ ᐅᕕᓂᖕᒧᑦ ᐊᐅᓚᓂᖅᓴᐅᓕᖅᑎᑦᑎᕙᒃᑐᖅ,  
ᐅᖅᑰᓂᖅᓴᐅᔫᔭᓕᖅᑎᑦᑎᓪᓗᓂ, ᑭᓯᐊᓂ  
ᓂᒡᓚᓱᒋᐊᒃᑲᓐᓂᖅᑎᑦᑎᖃᑦᑕᖅᑐᖅ.

ᓯᓚᒥᑦ ᐱᓕᕆᑎᓪᓗᑎᑦ, ᑎᒥᒃᑯᑦ ᐅᖅᑰᓕᕙᓪᓕᐊᓕᖅᑎᓪᓗᑎᑦ  
ᐊᑲᐅᓂᖅᓴᖅ ᐃᓚᖏᑦ ᐊᓐᓄᕌᑦ ᐅᖁᕈᑎᑎᑦ ᐲᖃᑦᑕᕐᓗᒋᑦ.  
ᓄᖅᑲᖓᓕᕈᕕᑦ, ᑎᒥᕕᑦ ᐅᖅᑰᓂᕆᔭᖓᑦ  
ᓂᒡᓴᓗᒋᐊᑲᐅᑎᒋᓂᖅᓴᐅᒐᔭᖅᑐᖅ ᐊᑐᕐᓂᕈᕕᑦ ᐊᓐᓄᕌᓂᒃ  
ᖃᐅᓯᖅᑐᓂᒃ ᐃᐱᓕᕐᓂᑰᔪᓂᒡᓗ. ᐊᓐᓄᕌᑎᑦ ᖃᐅᓯᕐᓂᕈᑎᒃ  
ᐊᒻᒪᓗ ᑎᒦᑦ ᓂᒡᓚᓱᓗᐊᕆᐊᑲᐅᑎᒋᓐᓂᕈᓂ,  
ᐅᓗᕆᐊᓇᖅᑐᒦᓕᕈᓐᓇᖅᑐᑦ ᑎᒥᒃᑯᑦ ᓂᒡᓚᓱᓗᐊᓕᕐᓂᒃᓴᒥᒃ.

ᕿᕿᑎᕐᓂᖅ ᑐᑭᓕᒃ ᐅᕕᓃᑦ ᐊᒻᒪᓗ ᐊᓯᖏᑦ ᑎᒥᖕᓂᑦ 
ᓱᕋᒃᐸᓪᓕᐊᓕᕌᖓᑦ ᓂᒡᓚᓱᖕᓂᕐᒦᓗᐊᓕᕐᓂᕈᓂ. ᕿᕿᑎᖅᓯᒪᓕᕈᕕᑦ, 
ᕿᕿᑎᕆᐊᒃᑲᓐᓂᕈᓐᓇᕐᓂᖅᓴᐅᒻᒪᕆᒃᑐᑎᑦ. ᕿᕿᑎᑐᐊᕐᓂᖅ 
ᐃᒃᐱᒋᒍᓐᓇᐃᖅᑎᑦᑎᔪᖕᓇᖅᑐᖅ ᐊᒻᒪᓗ ᐊᑐᒐᒃᓴᐅᔪᖕᓇᐃᕐᓗᓂᓗ ᕿᕿᑎᖅᓯᒪᔪᖅ, 
ᓲᕐᓗ ᐊᒡᒐᒃᑯᑦ, ᐃᑎᒐᒃᑯᑦ ᐅᕝᕙᓘᓐᓃᑦ ᐅᕕᓂᒃᑯᑦ ᓂᑦᑕᔪᒃᑯᑦ ᓲᕐᓗ ᐅᓗᐊᒃ 
ᐅᕝᕙᓘᓐᓃᑦ ᓯᐅᑏᒃ. ᖃᐅᔨᓐᓇᕈᑕᐅᓂᖅᐹᑦ ᑕᖅᓴᖓ ᐊᓯᔾᔨᖅᐸᓪᓕᐊᓕᕈᓂ 
(ᖃᑯᖅᓯᕙᓪᓕᐊᓗᓂ), ᐃᒃᐱᒋᔪᖕᓇᐃᕐᓗᓂ, ᐃᒻᒪᒃᐸᓪᓕᐊᓗᓂ ᐊᒻᒪᓗ 
ᕿᕋᑦᑕᖅᐸᓪᓕᐊᓗᓂ/ᓯᑎᒃᓯᕙᓪᓕᐊᓗᓂ. ᕿᕿᑎᓗᐊᒻᒪᕆᖕᓂᐅᔪᑦ 
ᓇᑲᑎᑦᑎᔭᕆᐊᖃᓕᕈᖕᓇᖅᑐᖅ ᕿᕿᑎᕐᓂᐅᓯᒪᔪᒥᒃ. ᐅᖁᒃᓴᑦᑎᐊᓂᒃ 
ᐊᓐᓄᕌᖅᓯᒪᑦᑎᐊᖏᓐᓂᖅ, ᖃᐅᓯᖅᑐᓂᒃ ᐊᓐᓄᕌᖅᓯᒪᓂᖅ ᐊᒻᒪᓗ ᐊᓄᕆᒃᑯᑦ 
ᓂᒡᓚᓱᖕᓂᖅ ᑕᒪᐃᓐᓂᒃ ᕿᕿᑎᕈᑕᐅᔪᖕᓇᖅᑐᑦ, ᑕᐃᒫᒃ ᐅᖁᖅᑐᑦᑎᐊᕐᓂᒃ 
ᓈᒻᒪᑦᑎᐊᖅᑐᓂᒃ ᐊᓐᓄᕌᖅᓯᒪᒐᓱᖃᑦᑕᕆᑦ! 

ᑎᒥᒃᑯᑦ ᓱᑲᖃᓗᐊᕐᓂᖅ 
ᐊᒃᑐᓂᖃᖃᑦᑕᕐᒪᑦ 
ᐊᐅᖃᕐᕕᖕᓂᒃ ᑕᒪᓐᓇ ᐊᐅᖕᒥᒃ 
ᐊᐅᓚᑦᑎᐊᖏᑎᑦᑎᒍᓐᓇᕐᒪᑦ 
ᕿᕿᑎᕈᓐᓇᕈᑕᐅᔪᖕᓇᕐᒥᔪᖅ. 

ᓂᕆᔭᑎᑦ 
ᐃᑲᔪᕐᓂᖃᕈᓐᓇᕐᒥᔪᑦ ᑎᒥᒃᑯᑦ 
ᓂᒡᓚᓱᓗᐊᓕᖅᑕᐃᓕᒪᓂᕐᒥᒃ. 
ᓂᕆᑦᑎᐊᖃᑦᑕᕈᕕᑦ ᐃᓄᐃᑦ 
ᓂᕿᒋᓯᒪᔭᑐᖃᖏᓐᓂᒃ 
ᐅᖅᑰᓂᖅᓴᐅᓕᑲᐅᑎᒋᒍᓐᓇᖅᑐᑎᑦ 
ᓄᓇᐃᓐᓇᕐᒦᑎᓪᓗᑎᑦ, ᐊᒻᒪᓗ 
ᐅᖅᑰᑦᑎᐊᕐᓂᖅᓴᐅᑎᑦᑎᒍᓐᓇᖅᑐᑦ 
ᑕᐃᒃᑯᓇᙵᑦ ᓂᕆᔭᒃᓴᕐᓂᒃ 
ᓂᐅᕕᕐᕕᖕᒥᙶᖅᑐᓂᒃ. 

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᑎᒥᐅᑉ ᓂᒡᓚᓱᓗᐊᓕᕐᓂᖓ ᐊᒻᒪᓗ ᕿᕿᑎᕐᓂᖅ



•	 ᐅᖁᖅᓴᑦᑎᐊᖅᓯᒪᖃᑦᑕᕐᓗᑎᑦ ᓈᒻᒪᒃᑐᕐᓂᒃ 
ᐊᓐᓄᕌᖅᓯᒪᓗᑎᑦ ᐊᒻᒪᓗ ᐊᓯᖏᓐᓂᒃ 
ᐊᑎᔭᒃᓴᒃᑲᓐᓂᕐᓂᒃ ᓇᒃᓴᕐᓗᑎᑦ. 
ᐊᑐᖃᑦᑕᖏᓪᓗᑎᑦ ᐊᓐᓄᕌᕐᓂᒃ 
ᓱᑲᖓᓗᐊᖅᑐᓂᒃ, ᐱᓗᐊᖅᑐᒥᒃ ᑲᒥᖕᓂᒃ. 

•	 ᑭᓂᑦᑕᐃᓕᑦᑎᐊᕆᐊᕐᓗᑎᑦ. 
ᑭᓂᑐᐊᕌᖓᑕ ᐊᓯᖏᓐᓂᒃ ᐸᓂᖅᑐᓂᒃ 
ᐊᑎᓂᖅᓴᐅᑲᐅᑎᒋᓗᑎᑦ. 

•	 ᐃᖏᕐᕋᔾᔪᑎᒋᔭᑦ ᐅᖅᑯᐊᖃᖅᑎᑦᑎᐊᕋᓱᒡᓗᒍ. 

•	 ᐃᒃᑭᑎᓕᔭᕐᓗᑎᑦ ᐊᒻᒪᓗ ᐅᓕᒪᐅᑎᒥᒃ 
ᐃᑯᐊᓛᖅᑐᓕᐅᕆᐊᖃᓕᕐᓂᕈᕕᑦ ᐊᑐᒐᒃᓴᓂᒃ. 

•	 ᐃᒪᕐᒥᒃ ᐃᒥᖅᓯᒪᑦᑎᐊᖃᑦᑕᕐᓗᑎᑦ. 

•	 ᐃᓕᑕᖅᓯᔪᖕᓇᖅᓯᒐᓱᒡᓗᑎᑦ ᖃᐅᔨᓐᓇᕈᑎᓂᒃ 
ᑎᒥᒃᑯᑦ ᓂᒡᓚᓱᓗᐊᓕᕐᓂᕐᒥᒃ ᐊᒻᒪᓗ 
ᕿᕿᑎᕐᓂᕐᒥᒃ. 

•	 ᐊᐅᓪᓛᖃᑎᒋᔭᑦ ᐊᐱᕆᒐᓱᒡᓗᒋᑦ ᖃᓄᖅ 
ᐃᑉᐱᒋᒻᒪᖔᑕ. 

•	 ᐃᓕᒐᓱᒡᓗᑎᑦ ᖃᓄᖅ 
ᑲᒪᒋᔭᖃᕈᓐᓇᕐᒪᖔᖅᐲᑦ ᑕᒪᒃᑯᓂᖓᑦ 
ᐊᑐᕐᓗᑎᑦ ᖃᐅᔨᒪᔭᐅᔪᑐᖃᕐᓂᒃ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒥᒃ. 

•	 ᐃᓕᓐᓂᐊᕐᓗᑎᑦ ᐊᓂᖅᑎᕆᙱᑦᑐᓂᒃ 
ᐊᓂᖅᑎᕆᓕᕋᓱᒃᑎᑦᑎᓂᕐᒥᒃ 
ᑭᓱᑕᖃᙱᑎᓪᓗᒍ, ᐅᕝᕙᓘᓐᓃᑦ 
ᐊᐅᓪᓛᖃᑎᖃᕐᓗᑎᑦ ᑕᒪᒃᑯᓂᖓᑦ 
ᐃᓕᓯᒪᔪᕐᓂᒃ.

•	 ᑎᒥ ᓂᒡᓚᓱᓗᐊᓕᕐᓂᕈᓂ ᑲᒪᒋᑲᐅᑎᒋᑦᑎᐊᒻᒪᕆᒡᓗᒍ:

•	 ᓂᒡᓚᓱᓗᐊᓕᖅᑐᖅ ᐅᖅᑯᕐᓂᖅᓴᒧᑦ ᐃᓕᓗᒍ.
•	ᕿᐱᒃᑐᕐᓗᒍ ᕿᐱᖕᓂᒃ, ᐊᓪᓚᐅᑎᓂᒃ, 

ᔭᐃᑲᓂᒃ (ᑭᓱᑐᐃᓐᓇᕐᓂᒃ ᐊᑐᐃᓐᓇᐅᔪᓂᒃ), 
ᐅᖁᖅᓴᖅᑎᒐᓱᖅᑳᕐᓗᒋᑦ ᓂᐊᖁᖓ ᐊᒻᒪᓗ ᓈᖓ  
ᐊᒻᒪᓗ ᓴᕝᕕᖓ. 

•	 ᓱᒃᑲᐃᑐᕐᒥᒃ ᐅᖁᖅᓴᖅᑎᒐᓱᒡᓗᒍ. ᐅᖅᑰᓯᓗᐊᑲᐅᑎᒋᒍᓂ 
ᑎᒥᖓ ᓄᖅᑲᖅᑎᖅᐸᓪᓕᐊᒍᓐᓇᖅᑐᖅ.

•	 ᐆᓇᕐᔪᒃᑐᒥᒃ, ᐃᒥᐊᓘᙱᑦᑐᕐᒥᒃ, ᐃᒥᖅᑎᓪᓗᒍ.
•	 ᓂᒡᓚᓱᓗᐊᓕᖅᓯᒪᔪᖅ ᐆᓇᖅᑐᒧᑦ 

ᐅᐊᓴᖅᑎᑕᐅᓕᒻᒪᕆᒡᓗᒍ ᐅᖅᑰᓯᓕᕈᑕᐅᑦᑕᐃᓕᓗᑎᒃ.

•	ᕿᕿᑎᕐᓂᖅ ᑲᒪᒋᑲᐅᑎᒋᑦᑎᐊᒻᒪᕆᒡᓗᒍ:

•	 ᐅᖅᑯᐊᕐᒨᕐᓗᑎ ᐊᒻᒪᓗ ᕿᕿᑎᖅᓯᒪᔪᕐᒦᑦᑐᑦ ᐊᓐᓄᕌᑦ 
ᐲᕐᓗᒋᑦ ᐊᒻᒪᓗ ᐸᓂᖅᑎᓪᓗᒍ ᐊᒻᒪᓗ ᐊᓐᓄᕌᓕᕐᒥᓗᒍ 
ᐆᓇᕐᓂᖅᓴᕐᓂᒃ ᐊᒻᒪᓗ ᕿᐱᒃᑐᓕᕐᒥᓗᒍ. 

•	ᕿᕿᑎᖅᓯᒪᔪᑦ ᐊᒡᒐᖕᓂᑦ ᑎᒥᖕᓂᑦ ᐆᓇᕐᓂᒦᑎᓪᓗᒍ,  
ᓱᕐᓗ ᐅᓂᕐᓄᑦ ᐃᓕᓗᒍ. 

•	ᓄᑖᒥᒃ ᐊᐳᒻᒧᑦ ᐊᒃᑐᖅᑎᑦᑕᐃᓕᑦᑎᐊᕐᓗᒍ 
ᕿᕿᑎᕐᓂᐅᔪᖅ. 

•	ᕿᕿᑎᕐᓂᐅᓯᒪᔪᑦ ᐊᐅᒃᓯᓗᐊᖅᑎᑕᐃᓕᓗᒍ ᑭᓯᐊᓂ 
ᐊᐅᒃᓯᒪᑏᓐᓇᕈᓐᓇᓕᕐᓂᕈᖕᓂ. ᕿᕿᑎᒃᑲᓐᓂᕐᓂᖅ 
ᐅᑲᐅᙱᓕᖅᑎᑦᑎᒋᐊᒃᑲᓐᓂᕈᓐᓇᖅᑐᖅ. 

•	ᕿᕿᑎᕐᓂᖅ ᐅᓗᑦᑕᐃᓕᓗᒍ, ᐸᑎᒻᒥᑦᑕᐃᓕᓗᒍ 
ᐅᕝᕙᓘᓐᓃᑦ ᐃᑦᓱᑐᖅᑕᐃᓕᓗᒍ ᐊᒻᒪᓗ 
ᐊᑦᑐᖅᑎᑦᑕᐃᓕᑦᑎᐊᕐᓗᒍ ᐆᓇᖅᑐᒧᑦ.

ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?

ᐆᒪᔪᑦ 
ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?
ᐃᓄᐃᑦ ᐅᔾᔨᕆᔭᖃᖅᓯᒪᓕᖅᑐᑦ ᐅᓄᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐊᒃᑐᖅᑕᐅᓯᒪᔪᓂᒃ ᓄᓇᓕᐅᑉ ᐃᓗᐊᓂᑦ ᓯᓚᑎᖏᓐᓂᒡᓗ. ᐊᒃᑐᖅᑕᐅᖃᑕᐅᓯᒪᓕᖅᑐᖅ 
ᐆᒪᔪᑦ ᐃᓄᐃᓪᓗ ᖃᓂᒌᖕᓂᖅᓴᐅᓕᕐᓂᖏᑦ, ᐱᓗᐊᖅᑐᒥᒃ ᓇᓄᐃᑦ, ᑕᒪᓐᓇ 
ᐃᓱᒫᓗᑕᐅᓂᖅᓴᐅᓕᖅᐸᓪᓕᐊᒪᒋᓐᓇᖅᑐᖅ ᐅᓄᖅᑐᓂᒃ ᐅᑭᐅᖅᑕᖅᑐᕐᒥᑦ ᓄᓇᓕᖕᓂᑦ. 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑎᑭᑎᑦᑎᕙᓪᓕᐊᓕᖕᒥᔪᖅ ᐅᑭᐅᖅᑕᖅᑐᕐᒧᑦ ᓄᑖᓂᒃ 
ᐆᒪᔪᕐᓂᒃ ᐃᓇᖏᖅᓯᕙᓪᓕᐊᓪᓗᑎᒡᓗ ᐊᓯᖏᓐᓂᒃ. ᐃᓚᖏᑦ ᐆᒪᔪᑦ ᐃᓕᖅᑯᓯᖏᑦ 
(ᓲᕐᓗ ᑎᖕᒥᐊᕈᓲᑦ ᐊᐅᓚᔮᕐᓂᖏᑦ ᐅᕐᓂᒃᑕᕐᓂᖏᑦ) ᐅᔾᔨᖅᑐᕈᑕᐅᔪᓐᓇᖅᑐᑦ ᓯᓚᐅᑉ 
ᐊᕙᑎᐅᓪᓗ ᐊᓯᔾᔨᖅᐸᓪᓕᐊᓂᖏᓐᓂᒃ.

ᑲᒪᒋᔭᖃᕐᓂᖅ ᐆᒪᔪᕐᓂᒃ ᐊᑐᖅᑕᐅᑦᑎᐊᒻᒪᕆᒃᑐᖅ ᐅᑭᐅᖅᑕᖅᑐᒥᐅᑕᐅᓪᓗᓂ, 
ᑕᐃᒫᒃ ᐱᒻᒪᕆᐅᔪᖅ ᖃᐅᔨᒪᒐᓱᒡᓗᓂ ᖃᓄᐃᙱᑦᑎᐊᕋᓗᐊᕐᓂᖏᓐᓂᒃ. ᐆᒪᔪᑦ 
ᐃᓕᖅᑯᓯᖏᓐᓂᒃ ᐊᔾᔨᐅᖏᓕᖅᐸᓪᓕᐊᓂᖏᓐᓂᒃ ᐃᓕᑕᖅᓯᔪᖕᓇᕐᓂᖅ ᐃᓕᖕᓂᒃ 
ᓴᐳᒻᒥᔾᔪᑕᐅᑦᑎᐊᕈᖕᓇᕐᒥᔪᖅ ᐊᒻᒪᓗ ᐋᓐᓂᐊᓕᖅᑕᐃᓕᒪᔾᔪᑎᒋᔪᖕᓇᕐᒥᔭᑦ. 

ᓄᓇᓕᖕᒥᐅᑦ ᐅᖃᖃᑦᑕᖅᓯᒪᓕᖅᑐᑦ ᐃᓱᒫᓗᓕᖅᐸᓪᓕᐊᓂᖏᓐᓂᒃ ᐆᒪᔪᑦ 
ᓯᖏᖅᓯᓂᕋᖅᑕᐅᔪᓂᒃ. ᑖᓐᓇ ᐋᓐᓂᐊᕈᑎᒋᕙᒃᑕᖏᑦ ᐆᒪᔪᑦ ᐃᓄᖕᓄᑦ ᑐᓂᔭᐅᔪᓐᓇᖅᑐᑦ 
ᑮᔭᐅᒍᑎᒃ, ᐊᓗᒃᑕᐅᒍᑎᒃ ᑭᓪᓕᕐᓂᒃᑯᑦ ᐅᕝᕙᓘᓐᓃᑦ ᐃᔨᒃᑯᑦ, ᕿᖓᒃᑯᑦ ᐅᕝᕙᓘᓐᓃᑦ 
ᖃᓂᒃᑯᓪᓘᓐᓃᑦ. ᐱᒻᒪᕆᐅᔪᖅ ᖃᐅᔨᒪᑦᑎᐊᕋᓱᒡᓗᒋᑦ ᐊᖏᕐᕋᒥᑦ ᐆᒪᔪᖁᑎᑎᑦ 
ᐋᓐᓂᐊᓕᕈᓐᓇᕐᒪᑕ ᓯᖏᖅᓯᓂᕋᖅᑕᐅᓗᑎᒃ ᐊᒻᒪᓗ ᐃᓕᖕᓄᑦ ᑕᐃᒫᒃ ᑐᓂᓯᔪᓐᓇᕐᒪᑕ 
ᐅᕝᕙᓘᓐᓃᑦ ᐊᓯᖏᓐᓄᑦ ᓄᓇᓕᖕᒥᐅᖃᑎᖕᓄᑦ. ᑕᐃᒫᒃ ᐋᓐᓂᐊᕐᓂᖅ ᐊᑲᐅᙱᒻᒪᕆᒃᑐᖅ 
ᐃᓅᔪᖕᓇᐃᕈᑕᐅᔪᓐᓇᖅᖢᓂ ᑲᒪᒋᔭᐅᑲᐅᑎᒋᙱᒃᑯᓂ. 

ᓄᓇᐃᓐᓇᕐᒦᑎᓪᓗᑎᑦ ᖃᐅᔨᓴᑦᑎᐊᖃᑦᑕᕐᓗᑎᑦ ᐆᒪᔪᕐᓂᒃ, 
ᐊᖑᓇᓱᖕᓂᖅᒧᑐᐊᖑᙱᑦᑐᖅ ᑭᓯᐊᓂ ᐃᓕᖕᓂᒃ ᐅᓗᕆᐊᓇᖅᑐᒦᑎᑦᑕᐃᓕᓗᑎᑦ. 
ᐊᖑᓇᓱᒃᑎᓪᓗᑎᑦ, ᐋᓐᓂᐊᓕᕈᑎᒃᓴᓂᒃ ᓅᑎᑦᑎᑕᐃᓕᒪᑦᑎᐊᕐᓗᑎᑦ ᐆᒪᔪᕕᓂᕐᒥᒃ 
ᐋᒃᑐᐃᒍᕕᑦ ᐊᑐᓚᐅᖅᑕᑎᑦ ᐋᒃᑐᕈᑎᒋᓚᐅᖅᑕᑎᑦ ᐅᐊᓴᑦᑎᐊᖃᑦᑕᕐᓗᒋᑦ ᐊᓯᖏᓐᓂᒃ 
ᐋᒃᑐᐃᓚᐅᙱᑎᓪᓗᑎᑦ, ᐊᒻᒪᓗ ᓯᖏᖅᓯᓂᕋᖅᑕᐅᔪᖅ ᐆᒪᔪᖅ ᐆᒪᔪᕕᓂᕐᓘᓐᓃᑦ 
ᐊᒃᑐᖅᑕᐃᓕᑦᑎᐊᕐᓗᒍ ᐱᖁᑎᖕᓄᑦ ᐋᒃᑐᕈᑎᒋᖃᑦᑕᖅᑕᑎᑦ ᐱᓗᐊᖅᑐᒥᒃ.
 

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᐆᒪᔪᑦ



ᐆᒪᔪᑦ

ᐆᒪ
ᔪᑦ

•	 ᐃᓄᑑᓗᑎᑦ ᐱᓱᕋᔭᙱᓗᑎᑦ ᐆᒪᔪᖃᖃᑦᑕᕐᑐᕐᒥᑦ.

•	ᕿᑭᐅᑎᖃᐃᓐᓇᖃᑦᑕᕐᓗᑎᑦ ᑐᖅᓱᖅᓯᒪᑦᑎᐊᕐᓗᒎᒐᓗᐊᖅ, 
ᑭᓯᐊᓂ ᐊᑐᐃᓐᓇᐅᑦᑎᐊᕐᓗᓂᓗ ᑐᐊᕕᕐᓇᖅᑐᖃᓕᕐᓂᕈᓂ.

•	ᓄᓇᒋᔭᕐᓂᑦ ᖃᐅᔨᒪᓕᕋᓱᒡᓗᑎᑦ ᐆᒪᔪᑦ ᖃᓄᐃᑦᑐᓂᒃ 
ᐋᓐᓂᐊᕐᓂᖃᖃᑦᑕᕐᒪᖔᑕ, ᐊᒻᒪᓗ ᖃᐅᔨᒪᓕᕋᓱᒡᓗᑎᑦ 
ᖃᓄᖅ ᐋᓐᓂᐊᕐᓂᖃᕐᒪᖔᑦ ᖃᐅᔨᒪᔪᓐᓇᕐᒪᖔᖅᐲᑦ.

•	 ᐆᒪᔪᓕᕆᔨᒧᑦ ᐅᖃᓪᓗᑎᑦ ᐃᓕᖕᓂᒃ ᓇᖕᒥᓂᖅ 
ᑲᒪᒋᔭᖃᕈᓐᓇᖏᒃᑯᕕᑦ. ᐅᔾᔨᖅᑐᑦᑎᐊᒻᒪᕆᖕᓂᖅᓴᐅᓗᑎᑦ 
ᓇᓄᕐᓂᒃ ᒪᒃᑯᖕᓂᖅᓴᐅᔪᓂᒃ.

•	 ᐊᒃᑐᖅᑕᐃᓕᑦᑎᐊᒻᒪᕆᒡᓗᒋᑦ ᐆᒪᔪᓕᒫᑦ 
ᐋᓐᓂᐊᕐᓂᖃᕋᓱᒋᒍᖕᓂ.

•	 ᐊᓯᑎᑦ ᐅᔾᔨᖅᑐᖁᓗᒋᑦ ᐊᒻᒪᓗ ᐅᓂᒃᑲᐅᑎᓗᒋᑦ ᐆᒪᔪᑦ 
ᐊᔾᔨᐅᖏᑦᑐᒥᒃ ᐃᓕᖅᑯᓯᖃᖅᑐᑦ ᐋᓐᓂᐊᖅᑑᔭᖅᑐᓪᓘᓐᓃᑦ.

•	 ᐆᒪᔪᕐᒧᑦ ᑮᔭᐅᒍᕕᑦ ᕿᓱᒃᑕᐅᒍᕕᓪᓘᓐᓃᑦ, 
ᐃᕐᒥᒋᐊᑲᐅᑎᒋᓗᒍ ᐃᒪᕐᒧᑦ ᐃᕐᒥᒍᑎᒧᓪᓗ 
15 ᒥᓂᑦ ᐊᓪᓕᖅᐹᒥᒃ ᐊᒻᒪᓗ 
ᐋᓐᓂᐊᖅᑐᓕᕆᔭᐅᒋᐊᑲᐅᑎᒐᓱᒡᓗᑎᑦ.

•	 ᐋᓐᓂᐊᕐᕕᓕᐊᑲᐅᑎᒋᓗᑎᑦ ᐊᒃᑐᖅᓯᓯᒪᓕᕐᓂᕈᕕᑦ 
ᐆᒪᔪᕐᒧᑦ ᓯᖏᖅᓯᓂᕋᖅᑕᐅᔪᒧᑦ.

•	 ᐊᑐᕈᓐᓇᐃᖅᑎᑦᑎᑦᑎᐊᒻᒪᕆᒡᓗᑎᑦ 
ᐊᒃᑕᕐᕕᖕᒨᖅᓯᓗᑎᓪᓘᓐᓃᑦ ᐆᒪᔫᑉ ᐃᓚᖓᓂᒃ 
ᓈᒻᒪᒃᑑᔭᙱᒃᑯᓂ, ᓲᕐᓗ ᐋᓐᓂᐊᕐᓂᖃᖅᑑᔭᕈᓂ 
ᐅᕝᕙᓘᓐᓃᑦ ᑕᖅᓴᕐᓗᒃᓯᒪᓐᓂᕈᓂ.

ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?



ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᓯᑭᑑᑦ

ᓯᑭᑑᑦ
ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?
ᓯᑭᑑᕐᓂᒃ ᐊᑐᑦᑎᐊᕐᓂᖅ ᐅᓗᕆᐊᓇᖅᑐᒦᑦᑕᐃᓕᒪᓗᓂ, ᓄᓇᓕᐅᑉ ᐃᓗᐊᓂᑦ 
ᓯᓚᑖᓂᓗ, ᐃᓱᒫᓗᒍᑕᐅᓯᒪᓕᖅᑐᖅ ᐅᓄᖅᑐᓂᒃ ᐅᑭᐅᖅᑕᖅᑐᕐᒥᑦ ᓄᓇᓕᖕᓂᑦ 
ᐅᑭᐅᓂᒃ ᖄᖏᓵᖅᑐᓂᒃ. ᓯᑭᑑᒃᑰᖅᑎᓪᓗᓂ ᓂᐊᖅᑯᐊᕇᒃᑯᑎᓂᒃ ᐊᑐᖁᔨᓯᒪᓕᖅᑐᑦ. 
ᓇᑭᖅᓴᓗᐊᖅᑐᑦ ᖃᓄᑐᐃᓐᓈᓗᒃ ᓯᑭᑑᖅᖢᓂ ᐱᕐᓗᐊᕿᑎᑦᑎᒍᓐᓇᕐᓂᖅᓴᐅᔪᖅ, 
ᑕᐃᒫᒃ ᐳᐃᒍᖅᑕᐃᓕᒋᑦ ᓯᑭᑑᑦᑎᐊᖏᓐᓇᕋᓱᖃᑦᑕᕐᓗᑎᑦ 
ᐅᓗᕆᐊᓇᖅᑐᒦᑦᑕᐃᓕᕚᓪᓕᖅᑎᑦᑎᒐᓱᒡᓗᑎᑦ. ᑕᒪᓐᓇ ᐱᒻᒪᕆᐅᓂᖅᓴᐅᔪᖅ  
ᓄᓇᓕᐅᑉ ᐃᓗᐊᓃᒃᑯᕕᑦ, ᐃᓄᐃᑦ ᓇᓂᑐᐃᓐᓇᖅ ᐱᓱᒍᓐᓇᕐᒪᑕ.

ᐱᒻᒪᕆᐅᖕᒥᔪᖅ ᑭᒃᑯᓕᒫᓄᑦ, ᐱᓗᐊᖅᑐᒥᒃ ᓄᑕᕋᕐᓄᑦ 
ᒪᒃᑯᒃᑐᕐᓄᓪᓗ, ᖃᐅᔨᒪᒍᑎᒃ ᐅᓗᕆᐊᓇᖅᑐᒦᑦᑕᐃᓕᒪᓂᕐᒥᒃ 
ᓯᑭᑑᒃᑰᖅᑎᓪᓗᒋᑦ. ᐃᒫᑎᒍᑦ ᓯᑭᑑᕋᓱᖕᓂᖅ 
ᐅᓗᕆᐊᓇᖅᑐᒻᒪᕆᐅᔪᖕᓇᖅᑐᖅ. ᐅᖃᐅᔾᔪᐃᖃᑦᑕᕐᓂᖅ 
ᓯᑭᑑᑦᑎᐊᕐᓂᕐᒥᒃ ᐅᓗᕆᐊᓇᙱᓂᖅᓴᐃᑎᑦᑎᒐᓱᒡᓗᓂ 
ᐅᔾᔨᕈᓱᒃᑎᑦᑎᕙᓪᓕᐊᔾᔪᑎᑦᑎᐊᖅ ᐅᓗᕆᐊᓇᖅᑑᓂᖅᓴᓂᒃ 
ᐅᑭᐅᖅᑕᖅᑐᕐᒥᑦ ᓄᓇᓕᖕᓂᑦ, ᓲᕐᓗ ᐃᒫᑎᒍᑦ ᓯᑭᑑᕐᓂᖅ,  
ᐊᒻᒪᓗ ᐃᒥᐊᓗᒃᓯᒪᓗᓂ ᓯᑭᑑᖃᑦᑕᕐᓂᖅ. 

ᓯᑭᑑᑦ ᐊᑐᖅᑕᐅᓂᖅᓴᐅᒍᓐᓇᕐᒪᑕ ᐅᓄᕐᓂᖅᓴᓄᑦ ᓄᓇᓕᖕᒥᐅᓄᑦ 
ᓯᑯᓯᒪᑎᓪᓗᒍ, ᐱᒻᒪᕆᐅᖕᒥᔪᖅ ᓯᑭᑑᕐᒥᒃ ᐋᖅᑮᓯᒪᑎᑦᑏᓐᓇᕋᓱᖕᓂᕐᒥᒃ 
ᐊᐅᓪᓛᑦᑎᐊᖅᑎᒐᓱᒡᓗᒍ. ᐊᓪᓕᖅᐹᕐᒥᒃ, ᖃᐅᔨᓴᖃᑦᑕᕐᓗᒍ 
ᓯᑭᑑᑦ ᐊᐅᓪᓚᓚᐅᖅᑎᓐᓇᑎᑦ ᓄᓇᐃᓐᓇᕐᒧᑦ ᖃᓄᑐᐃᓐᓇᖅ 
ᐊᑲᐅᙱᓕᐅᕈᑎᖃᖁᓇᑎᑦ ᓄᓇᒦᓕᖅᑎᓪᓗᑎᑦ. 

ᐋᖅᑮᓯᒪᑎᑦᑎᑦᑎᐊᕐᓂᕐᒥᒃ ᐃᓚᒋᔭᐅᖕᒥᔪᖅ ᖃᐅᔨᒪᓂᖅ 
ᖃᓄᖅ ᓴᕙᑦᑎᔪᓐᓇᕐᓂᕐᒥᒃ ᓯᑭᑑᕐᓂᒃ, ᑐᐊᕕᕐᓇᖅᑐᖃᓕᕐᓂᕈᓂ 
ᐋᖅᑭᒃᓱᐃᒋᐊᖃᓕᖅᑐᒃᓴᐅᒐᕕᑦ. ᐊᑑᑎᖃᑦᑎᐊᖅᑐᖅ ᓇᒃᓴᖃᑦᑕᕐᓗᓂ 
ᐃᓚᒃᓴᓂᒃ ᐱᖁᑎᓂᒡᓗ, ᖃᐅᔨᒪᓐᓇᖃᑦᑕᖏᒻᒪᑦ ᖃᖓᒃᑯᑦ 
ᐊᑐᕆᐊᖃᓕᕋᔭᕐᒪᖔᑕ.



•	 ᓯᑭᑑᑦᑎᐊᖏᓐᓇᕋᓱᖃᑦᑕᕐᓗᑎᑦ ᐅᓗᕆᐊᓇᖅᑐᕐᒦᑎᑦᑕᐃᓕᓗᑎᑦ. 

•	ᓄᓇᓕᖕᒥᑦ ᓇᑭᖅᓴᓗᐊᖃᑦᑕᖏᓪᓗᑎᑦ ᐅᕝᕙᓘᓐᓃᑦ ᐃᓄᖃᕐᓂᕐᒥᑦ. 

•	 ᓯᑭᑑᖅᑎᓪᓗᑎᑦ ᐃᒥᐊᓗᖃᑦᑕᖏᓪᓗᑎᑦ ᐋᖓᔮᕐᓇᖅᑐᖅᑐᖃᑦᑕᖏᓪᓗᑎᓪᓗ. 

•	 ᓯᑭᑑᕋᖓᕕᑦ ᓂᐊᖅᑯᐊᕇᒃᑯᑎᒥᒃ ᐊᑐᐃᓐᓇᖃᑦᑕᕐᓗᑎᑦ. 

•	 ᓯᑭᑑᕐᓂᒃ ᐋᖅᑮᔪᓴᑦᑎᐊᖃᑦᑕᕐᓗᑎᑦ. 

•	ᖃᐅᔨᓴᐃᓐᓇᖃᑦᑕᕐᓗᒍ ᓯᑭᑑᑦ ᐊᐅᓪᓛᑦᑎᐊᕋᓗᐊᕐᒪᖔᑦ ᓄᓇᒧᑦ ᐊᐅᓪᓚᓚᐅᙱᑎᓪᓗᑎᑦ. 

•	 ᓯᑭᑑᑦ ᓴᕙᔪᓴᓗᒍ, ᐃᒻᒪᖄᓘᓐᓃᑦ ᐃᓕᓐᓂᐊᖅᑎᑦᑎᓂᕐᒥᒃ ᐃᓚᐅᓗᑎᑦ. 

•	 ᐃᓚᒃᓴᕐᓂᒃ ᐱᖁᑎᓂᒡᓗ ᓇᒃᓴᖃᑦᑕᕐᓗᑎᑦ ᓄᓇᐃᓐᓇᒧᓕᐊᖅᓯᒪᑎᓪᓗᑎᑦ. ᒪᑯᐊ ᐱᖁᑎᑦ ᓇᒃᓴᕈᖕᓇᖅᑕᑎᑦ:

•	 ᓴᓇᕐᕈᑎᑦ

•	 ᑕᑉᓯᒃ
•	 ᑲᑉᐳᔾᔭᐅᑎᑦ

•	 ᐅᖅᓱᖅᑎᕈᑎ

•	 ᐅᖅᓱᒃᑲᓐᓂᖅ

•	 ᐃᑭᑦᑕᖅᑐᒃᑲᓐᓂᖅ

•	 ᐊᒃᖢᓈᖅ

ᓯᑭ
ᑑᑦ

ᓯᑭᑑᑦ

ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?



ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᓯᕿᓂᕐᕕᐅᓯᒪᓂᖅ ᐊᒻᒪᓗ ᐊᐳᒻᒧᑦ ᓂᑦᑕᐃᓕᓯᒪᓂᖅ

ᓯᕿᓂᕐᕕᐅᓯᒪᓂᖅ ᐊᒻᒪᓗ 
ᐊᐳᒻᒧᑦ ᓂᑦᑕᐃᓕᓯᒪᓂᖅ
ᖃᓄᖅ ᑎᒥᒥᒃ ᐊᒃᑐᐃᓂᖃᕈᓐᓇᖅᐸᑦ?
ᓯᕿᓂᖅ ᐅᕙᑦᑎᓐᓂᒃ ᑎᒥᑦᑎᐊᕆᒃᓯᐅᑎᖃᖅᑎᑦᑎᕙᒃᑲᓗᐊᖅᑎᓪᓗᓂ (vitamin D), 
ᓇᖕᒥᓂᖅ ᓴᐳᒻᒥᒋᐊᖃᖃᑦᑕᖅᑐᑎᑦ ᓱᓕ ᓯᕿᓐᓂᕐᕕᐅᓗᐊᖅᑎᑕᐃᓗᑎᑦ, ᑕᒪᓐᓇ 
ᐅᓗᕆᐊᓇᖅᑐᓕᐅᕈᓐᓇᕐᒥᖕᒪᑦ. ᓄᓇᐃᓐᓇᕐᒦᑎᓪᓗᑎᑦ, ᐅᓪᓗᓕᒫᖅ  
ᓯᕿᓐᓂᕐᕕᐅᓯᒪᔪᓐᓇᖅᑐᑎᑦ ᑕᐃᒪᐃᒻᒪᑦ ᓴᐳᒻᒥᒍᑎᑦᑕᐅᕙᐅᓂᖅᐹᖑᖃᑕᐅᔪᖅ 
ᓯᕿᓐᓂᕐᕕᐅᓗᐊᕐᓂᕐᒥᒃ ᐅᕕᓃᖅ ᐅᕕᓂᒃᓯᐅᑎᓕᖅᑐᕐᓗᒍ, ᑕᒪᓐᓇ  
ᐱᒻᒪᕆᐅᓂᖅᐹᖑᒋᓪᓗᓂ ᓄᑕᕋᕐᓄᑦ ᒪᒃᑯᒃᑐᕐᓄᓪᓗ. 

ᓯᕿᓐᓂᕐᕕᐅᓗᐊᖅᓯᒪᓂᕐᒥᒃ ᖃᐅᔨᓐᓇᕈᑕᐅᔪᑦ ᐊᑯᓂᐅᓗᐊᙱᑦᑐᖅ  
ᓴᖅᑭᓯᒪᖃᑦᑕᕋᓗᐊᖅᖢᑎᒃ (ᓲᕐᓗ ᐊᐅᐸᓪᓕᖅᓯᒪᓂᖅ ᑲᓕᓚᓗᓂ), ᐅᕕᓂᒃ ᓱᕋᖅᐸᓪᓕᐊᓂᖓ 
ᑕᐃᒪᐅᖏᓐᓇᓕᕈᖕᓇᖅᑐᖅ ᐊᑯᓂᒧᑦ ᐋᓐᓂᐊᖑᓕᕈᓐᓇᕆᓪᓗᓂ, ᑳᓐᓴᖑᕐᓗᓂᓘᓐᓃᑦ. 
ᓯᕿᓐᓂᕐᕕᐅᓯᒪᓂᖅ ᐅᕕᓂᕐᒥᒃ ᐃᓗᐊᙱᓕᖅᑎᑦᑎᑲᐃᓐᓇᖃᑦᑕᖅᑐᖅ ᐊᐅᐸᓪᓕᖅᑎᑦᑎᓗᓂᓗ 
ᐊᒻᒪᓗ ᒪᒥᓴᖅᑕᐅᔪᓐᓇᖅᑐᖅ ᐊᖏᕐᕋᒥᑦ. ᓯᕿᓐᓂᕐᕕᐅᓗᐊᒻᒪᕆᖕᓂᖅ ᐋᓐᓂᐊᖅᑐᓕᕆᔨᒧᑦ 
ᑲᒪᒋᔭᐅᒋᐊᖃᖃᑦᑕᖅᑐᑦ. ᓯᕿᓐᓂᕐᕕᐅᓯᒪᓂᖅ ᖃᐅᔨᓐᓇᓕᑕᐃᓐᓇᕈᓐᓇᖅᑐᖅ 
ᑭᓯᐊᓂ ᐃᑲᕐᕋᑦ ᖃᔅᓯᑦ ᖄᖏᖅᓯᒪᓕᕈᑎᒃ. ᑭᓯᐊᓂᓕ 24 ᐃᑲᕐᕋᑦ ᖄᖏᖅᓯᒪᓕᕈᑎᒃ 
ᖃᐅᔨᒪᓕᑕᐃᓐᓇᕈᓐᓇᕐᓇᖅᑐᑦ ᖃᓄᑎᒋ ᐊᒃᑐᖅᑕᐅᓯᒪᓛᕐᒪᖔᑦ ᐅᕕᓃᑦ.

ᓯᕿᓐᓂᕐᕕᐅᓗᐊᖅᓯᒪᓂᕐᒧᑦ ᐃᒫᒃ ᖃᐅᔨᓐᓇᕈᓐᓇᖅᑐᖅ:

•	 ᐊᐅᐊᓪᓕᖅᓯᒪᓗᓂ ᑲᓕᓚᓗᓂᓗ ᐅᕕᓂᒃ ᐊᒃᑐᕌᓐᓂ ᐆᓇᕐᓗᓂᓗ.

•	 ᐃᑲᕐᕋᑦ ᐅᕝᕙᓘᓐᓃᑦ ᐅᓪᓗ ᖃᔅᓯᑦ ᖄᖏᖅᓯᒪᓕᕈᑎᒃ ᐃᒪᓕᐊᕈᕐᓂᑕᑦ 
ᓴᖅᑭᑦᑐᖕᓇᖅᑐᑦ.

•	 ᐊᒃᑐᖅᑕᐅᓯᒪᕐᔪᐊᕐᓂᖅ, ᓲᕐᓗ ᐆᓇᖅᓯᓯᒪᓂᖅ, ᐃᒃᑮᓕᕐᓂᖅ, ᒥᕆᐊᙳᓂᖅ,  
ᐅᕝᕙᓘᓐᓃᑦ ᐊᐅᐸᓪᓕᖅᓯᒪᓂᖅ.

•	 ᓯᕿᓐᓂᕐᕕᐅᓯᒪᓂᕐᒥᑦ ᐊᒦᔭᕐᓂᖅ ᐅᓪᓗᐃᑦ ᖃᔅᓯᑲᓪᓚᑦ ᖄᖏᖅᓯᒪᓗᕈᑎᒃ 
ᓯᕿᓐᓂᕕᐅᓚᐅᖅᑳᖅᑎᓪᓗᓂ.



•	 ᓯᕿᓂᕐᒧᑦ ᐆᑕᕇᒃᑯᒻᒥᒃ ᐅᕕᓂᒃᓯᐅᓯᕐᓗᑎᑦ. ᓯᕿᓂᕐᒧᑦ ᐆᑕᕇᒃᑯᑦ ᓈᓴᐅᑎᖃᕐᓗᓂ  
45-ᒥᒃ ᐊᑐᖅᑕᐅᖁᔭᐅᓯᒪᔪᖅ.

•	 ᐃᓕᑕᖅᓯᔪᓐᓇᖅᓯᒐᓱᒡᓗᑎᑦ ᖃᓄᖅ ᐅᕕᓂᒃ ᐃᓕᖓᔪᖕᓇᕐᒪᖔᖅ 
ᓯᕿᓐᓂᖅᕕᐅᓯᒪᓗᐊᓕᕐᓂᕈᓂ.

•	 ᖃᐅᔨᒪᓕᕋᓱᒡᓗᑎᑦ ᖃᓄᖅ ᑲᒪᒋᔪᓐᓇᕐᒪᖔᕐᓃᑦ ᓯᕿᓐᓂᕐᕕᐅᓯᒪᓗᐊᕐᓂᖅ.

•	 ᑭᓇᑐᐃᓐᓇᖅ ᓯᕿᓐᓂᕐᕕᐅᓯᒪᓗᐊᓕᕐᓂᕈᓂ, ᑕᐃᖕᓇ 
ᓯᕿᓐᓂᕐᓂᕐᒦᒍᓐᓇᐃᖅᑎᑲᐅᑎᒋᓗᒍ.

•	 ᐅᕕᓂᖕᓂᐊᕐᕕᖕᒧᑦ ᐃᓕᓗᒍ ᓂᒡᓚᓱᕐᓚᐅᔭᕐᓗᓂ ᐃᒪᖅ ᓂᒡᓕᖕᓇᓗᐊᙱᓪᓗᒍ, 
ᐅᕝᕙᓘᓐᓃᑦ ᓂᒡᓕᖕᓇᖅᑐᓂᒃ ᐃᓪᓕᕆᕝᕕᒋᓗᒍᓘᓐᓃᑦ ᖃᔅᓰᖅᑕᕐᓗᒍ 
ᐅᓪᓗᓕᒫᖅ. ᐅᕕᓂᖅ ᓯᕿᓂᕐᒧᑦ ᐆᑕᖅᓯᒪᔪᖅ ᐅᐊᓴᖅᑕᐃᓕᓗᒍ ᓴᙱᓗᐊᖅᑐᒧᑦ 
ᐃᕐᒥᒍᑎᒧᑦ.

•	 ᐊᐳᑎᒧᑦ ᑕᐅᑐᑦᑎᐊᖏᓕᕐᓂᕈᕕᑦ, ᖃᐅᔨᒪᔭᐅᔪᑐᖃᑦ 
ᒪᓕᒡᓗᒍ ᑏᒥᒃ ᐊᑐᖅᓯᒪᔪᕐᒥᒃ ᐃᓕᕐᕆᓗᒋᒃ ᐃᔩᒃᑭᒃ ᑕᒪᓐᓇ 
ᖃᓯᓕᙱᓂᖅᓴᐅᓕᖅᑎᑦᑎᔪᖕᓇᖅᑐᖅ.

• ᐅᔾᔨᖅᑐᑦᑎᐊᖃᑦᑕᕐᓗᑎᑦ ᐅᓪᓗᓕᒫᖅ ᐊᓃᕋᔭᖕᓂᕈᕕᑦ, ᐊᐳᑎ 
ᓯᕿᓐᓂᕐᕕᐅᓯᒪᑎᓪᓗᓂ ᐃᔨᖕᓄᑦ ᑐᕌᑦᑎᐊᖅᑐᒥᒃ ᑕᐅᑐᑦᑎᐊᖏᓕᕈᑕᐅᔪᖕᓇᕐᒪᑦ.

•	 ᓯᕿᓂᖅᓯᐅᑎᓂᒃ ᐃᒑᒃᓯᒪᓗᑎᑦ ᓇᓴᖅᓯᒪᓗᑎᓪᓗ. ᐸᐅᕐᒥᒡᓘᓐᓃᑦ ᐃᔨᒃᐱᑦ 
ᐊᑖᓄᑦ ᐃᓪᓕᕈᓗᑎᑦ ᓯᕿᓐᓂᕐᕕᐅᓂᖅ ᐃᔨᖕᓄᑦ ᑐᕌᖅᑎᑕᐅᓕᔾᔪᑎᒋᓂᐊᕐᓗᒋᑦ.

ᐊᐳᑎᒧᑦ ᑕᐅᑐᑦᑎᐊᖏᓕᕈᖕᓇᕐᒥᔪᑦ ᓯᑯᓯᒪᓐᓇᐅᑎᓪᓗᒍ. ᑕᐃᒪᓕᖓᓕᕐᓇᖅᑐᖅ ᐊᐳᑎ ᓯᕿᓐᓂᕐᕕᐅᓯᒪᓗᓂ 
ᖃᐅᒪᔪᐊᓗᖕᒥᒃ ᐃᔨᖕᓄᑦ ᑐᕌᓕᕐᓗᓂᓗ. ᐊᐳᑎᒧᑦ ᑕᐅᑐᑦᑎᐊᖏᓕᕐᓂᕈᕕᑦ, ᐃᔩᒃᑭᒃ ᐊᐅᐸᓪᓕᕈᖕᓇᖅᑑᒃ, 
ᖁᕝᕕᓕᕐᓗᑎᒃ, ᐊᒻᒪᓗ ᐃᑉᐱᒋᑦᑎᐊᖅᑑᔭᙱᓕᕐᓗᑎᒃ. ᐋᓐᓂᓕᕈᖕᓇᕐᒥᔪᑦ, ᑕᑉᐲᓕᖅᓯᒪᓗᓂ, ᐊᒻᒪᓗ 
ᑕᐅᑐᙱᓕᑲᐃᓐᓇᕐᓇᕐᒥᔪᖅ. ᐊᐳᑎᒧᑦ ᑕᐅᑐᑦᑎᐊᖏᓕᖅᑎᑕᐃᓕᒐᓱᒍᓐᓇᖅᑐᑎᑦ ᐃᒡᒑᖅᓯᒪᓗᑎᑦ 
ᓯᕿᓂᖅᓯᐅᑎᓂᒃ ᐊᒻᒪᓗ ᓇᓴᖅᓯᒪᓗᑎᑦ.  

ᓯᕿᓂᕐᕕᐅᓯᒪᓂᖅ ᐊᒻᒪᓗ ᐊᐳᒻᒧᑦ ᓂᑦᑕᐃᓕᓯᒪᓂᖅ

ᐃᓱᒪᒃᓴᖅᓯᐅᕈᑎᑦ – ᖃᓄᐃᓕᐅᕈᓐᓇᖅᐱᑦ?



ᐅᓗᕆᐊᓇᖅᑐᒦᑦᑕᐃᓕᒋᑦ 
ᖃᓄᐃᙱᑦᑎᐊᕐᓗᑎᓪᓗ 
ᓯᑯᓯᒪᓐᓇᐅᑎᓪᓗᒍ    
ᓯᑯᓯᒪᓐᓇᐅᑎᓪᓗᒍ ᐊᓃᕐᕕᑦᑎᐊᕙᒻᒪᕆᐅᔪᖅ ᑎᒥᒧᑦ ᐱᕚᓪᓕᕈᑎᓂᒃ. 
ᐊᓃᓐᓇᔮᕆᑦ ᓄᓇ ᐃᓅᓐᓇᔮᕈᑎᒋᑦᑎᐊᕈᑎᒃᓴᓂᒃ ᐱᑕᖃᐅᑦᑎᐊᕐᒪᑦ! 

ᐳᐃᒍᖅᑕᐃᓕᒋᑦ ᓯᓚᒥᑦ ᖃᓄᐃᓕᐅᕈᓘᔭᕈᑎᒋᔪᒪᕙᒃᑕᑎᑦ 
ᐅᓗᕆᐊᓇᙱᓂᖅᓴᐅᓕᖅᑎᑦᑐᖕᓇᕋᖕᓂ ᑎᒥᒥᒃ 
ᖃᓄᐃᙱᑦᑎᐊᖅᑎᑦᑎᒐᓱᒡᓗᑎᑦ ᐊᒃᑐᖅᑕᐅᓂᕐᓗᒃᑕᐃᓕᒪᓗᑎᑦ ᐊᕙᑎᖕᓄᑦ. 
ᒪᑯᐊ ᐃᓱᒪᒃᓴᖅᓯᐅᕈᑎᒋᔪᖕᓇᖅᑕᑎᑦ ᐊᐅᔭᖅ ᖁᕕᐊᓇᕐᓂᖅᓴᐅᑎᒐᓱᒋᐊᕐᓗᒍ 
ᐃᓚᖕᓄᑦ ᐃᓕᖕᓄᓪᓗ ᐅᑭᐅᓄᑦ ᐅᓄᖅᑐᓄᑦ ᓯᕗᓂᒃᓴᒥᑦ.

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᑎᒥᒧᑦ ᐅᓗᕆᐊᓇᖅᑐᒃᓴᓂᒃ ᕿᓂᕐᓂᖅ



ᖃᓄᐃᓕᐅᕈᓐᓇᕐᒪᖔᖅᐲᑦ

	 ᐱᖃᑎᖃᕐᓗᑎᑦ ᐊᐅᓪᓛᖃᑦᑕᕐᓗᑎᑦ ᐊᒻᒪᓗ ᑭᓇᒧᒃᑯᐊᖅ 
ᐅᖃᕐᓗᑎᑦ ᓇᒧᙵᕋᓱᖕᒪᖔᖅᐲᑦ ᐊᒻᒪᓗ ᖃᖓᒍ 
ᐅᑎᖅᑐᒃᓴᐅᖕᒪᖔᖅᐲᑦ – ᐅᑎᑲᐅᑎᒋᓂᐊᕋᓗᐊᕈᕕᑦ.

	 ᓯᓚ ᖃᓄᐃᓐᓂᐊᕋᓱᒋᔭᐅᓂᖓ, ᐊᒻᒪᓗ ᖃᓄᑎᒋ 
ᓂᒡᓚᓱᖕᓂᐊᕈᒋᔭᐅᓂᖓ ᐅᓐᓄᐊᒃᑯᑦ ᐊᒻᒪᓗ ᐊᓂᕈᒧᑦ 
ᓂᒡᓚᓱᖕᓂᖅ ᖃᐅᔨᒋᐊᕐᓗᒋᑦ ᐊᐅᓪᓚᓚᐅᖅᑎᓐᓇᑎᑦ. 
ᐅᔾᔨᖅᑐᑦᑎᐊᕋᓱᒡᓗᑎᑦ ᐅᓗᕆᐊᓇᖅᑐᒃᓴᓂᒃ 
ᐅᕐᓂᒡᕕᒋᔭᕐᓂᒃ (ᓵᑦᑐᒃᓴᑦ ᓯᑯ ᐅᕝᕙᓘᓐᓃᑦ 
ᓯᑯᑦᑕᐅᖏᑦᑐᑦ, ᐊᐅᓚᔪᑦ, ᐊᖕᒪᓃᑦ, ᖄᒥᓐᓃᑦ).

ᐃᖏᕐᕋᓂᖅ, ᐊᖑᓇᓱᖕᓂᖅ ᐊᒻᒪᓗ ᐃᖃᓪᓕᐊᕐᓂᖅ

ᓯᑰᑉ ᖃᓄᐃᓐᓂᖓᑦ 
	ᓯᑯᕙᓪᓕᐊᑎᓪᓗᒍ, ᖃᐅᔨᓴᖃᑦᑕᕐᓗᑎᑦ ᓄᑖᒥᒃ ᓯᑯᒥᒃ 
ᐊᒻᒪᓗ ᓵᑦᑐᒃᓴᕐᒥᒃ ᓯᑯᒥᒃ. ᐊᐱᓯᒪᓐᓂᕈᓂ ᑕᒪᒃᑯᐊ 
ᓯᑯᐃᑦ, ᓯᑯᑦᑎᐊᖏᑦᑐᓴᐅᓛᖅᑐᑦ.

	ᐃᓕᑕᖅᓯᔪᖕᓇᖅᓯᓗᑎᑦ “ᓯᑯᑦᑕᐅᖏᑦᑐᓂᒃ” 
ᐅᕐᓂᒡᕕᒋᓂᐊᖅᑕᕐᓂᑦ ᐃᖏᕐᕋᑎᓪᓗᑎᑦ. 
ᐅᖃᖃᑎᖃᕐᓗᑎᑦ ᐊᖑᓇᓱᒃᑎᓂᒃ ᐊᒻᒪᓗ ᐃᓄᑐᖃᕐᓂᒃ 
ᑐᑭᓯᒋᐊᒃᑲᓐᓂᕋᓱᒡᓗᑎᑦ ᓯᑰᑉ ᖃᓄᐃᓐᓂᖓᓐᓂᒃ. 

	ᐅᔾᔨᖅᑐᕐᓗᑎᑦ ᖃᓄᑎᒋ ᓄᑖᖅ ᐊᐱᓯᒪᓂᐅᖕᒪᖔᑦ 
ᐅᕐᓂᖕᓂᐊᖅᑕᕐᓂᑦ.

ᑎᒥᒧᑦ ᐅᓗᕆᐊᓇᖅᑐᒃᓴᓂᒃ ᕿᓂᕐᓂᖅ

ᖁᑭᐅᑎᓕᕆᑦᑎᐊᕐᓂᖅ
	 ᖁᑭᐅᑎᓄᑦ ᑐᖅᑯᕐᕕᖃᑦᑎᐊᕋᓱᒡᓗᑎᑦ 
ᐱᓇᐃᖃᑦᑕᖅᑐᒥᒡᓘᓐᓃᑦ ᐊᒻᒪᓗ 
ᐱᓇᐃᖅᓯᒪᐃᓐᓇᖃᑦᑕᕐᓗᒍ.

	ᖁᑭᐅᑎᕕᑦ ᑰᕈᖅᑑᖁᑖ ᓴᓗᒻᒪᖅᓴᑦᑎᐊᖃᑦᑕᕐᓗᒍ 
ᖃᕐᔪᕐᓗᕕᓂᒃᓴᕐᓂᒃ, ᑕᒪᒃᑯᐊ 
ᐃᖅᓱᖅᑐᐃᓕᕈᑕᐅᔪᖕᓇᕐᒪᑕ. 

	ᖁᑭᐅᑎᒃᑯᑦ ᑐᕌᖅᑎᑦᑎᓕᕌᖓᕕᑦ ᐃᓄᒃᓴᕐᓂᒃ 
ᐅᔾᔨᖅᑐᕋᓱᐃᓐᓇᖃᑦᑕᕐᓗᑎᑦ.

ᒥᒧ

ᑦ 
ᐅᓗ

ᕆ
ᐊᓇ

ᖅᑐ

ᓂ
ᒃ 
ᕿ
ᓂ
ᕐᓂ

ᖅ



ᑎᒥᐅᑉ ᓂᒡᓚᓱᓗᐊᓕᕐᓂᖓ ᐊᒻᒪᓗ ᕿᕿᑎᕐᓂᖅ
	 ᐅᖁᖅᓴᖅᓯᒪᑦᑎᐊᖃᑦᑕᕐᓗᑎᑦ ᐊᓯᖏᓐᓂᒡᓗ 
ᐊᑎᔭᒃᓴᒃᑲᓐᓂᕐᓂᒃ ᓇᒃᓴᕐᓗᑎᑦ. ᐊᑐᖃᑦᑕᖏᓪᓗᑎᑦ 
ᐋᓐᓄᕌᓂᒃ ᓱᑲᖓᓗᐊᖅᑐᓂᒃ, ᐱᓗᐊᖅᑐᒥᒃ ᑲᒦᑦ.

ᓯᑭᑑᑦ

ᓯᕿᓂᕐᕕᐅᓯᒪᓂᖅ ᐊᒻᒪᓗ ᐊᐳᒻᒧᑦ ᓂᑦᑕᐃᓕᓯᒪᓂᖅ

	ᓇᑭᖅᓴᓗᐊᖃᑦᑕᖏᓪᓗᑎᑦ ᓄᓇᓕᐅᑉ ᐃᓗᐊᓂᑦ 
ᐅᕝᕙᓘᓐᓃᑦ ᐃᓄᒃᑕᖃᕌᖓᑦ.

	ᐃᒥᐊᓗᒃᓯᒪᓗᑎᑦ ᐊᒻᒪᓗ ᐋᖓᔮᕐᓇᖅᑐᖅᑐᖃᑦᑕᖏᓪᓗᑎᑦ 
ᓯᑭᑑᕐᓗᑎᑦ.

	 ᓯᑭᑑᒃᑰᕌᖓᕕᑦ ᓂᐊᖅᑯᐊᕇᒃᑯᑎᒥᒃ ᐊᑐᐃᓐᓇᖃᑦᑕᕐᓗᑎᑦ.

	ᐃᓚᒃᓴᕐᓂᒃ ᐱᖁᑎᓂᒡᓗ ᓇᒃᓴᖃᑦᑕᕐᓗᑎᑦ 
ᓄᓇᐃᓐᓇᕐᒧᓕᐊᖅᓯᒪᑎᓪᓗᑎᑦ. 

	 ᓯᕿᓂᕐᒧᑦ ᐆᑦᑕᐃᓕᒪᔾᔪᑎᒥᒃ 
ᐆᕕᓂᒃᓯᐅᓕᖅᓯᒪᖃᑦᑕᕐᓗᑎᑦ ᓄᓇᐃᓐᓇᕐᒦᑎᓪᓗᑎᑦ. 
ᓈᓴᐅᑎᓖᑦ 45-ᓂᒃ ᐊᑐᖁᔭᐅᓯᒪᔪᑦ. 

	ᐅᔾᔨᖅᑐᑦᑎᐊᖃᑦᑕᕐᓗᑎᑦ ᐅᓪᓗᓕᒫᖅ ᓯᓚᒦᑎᓪᓗᑎᑦ, 
ᓯᕿᓐᓂᕐᕕᐅᓯᒪᓂᖅ ᐊᐳᒻᒧᑦ ᐃᓕᖕᓂᒃ 
ᑕᐅᑐᑦᑎᐊᖏᓕᖅᑎᑦᑎᔪᖕᓇᕐᒪᑦ. 

	 ᓯᕿᓐᓂᖅᓯᐅᑎᓂᒃ ᐃᒡᒑᖅᓯᒪᖃᑦᑕᕐᓗᑎᑦ ᓇᓴᕐᒥᒡᓗ. 
ᐸᐅᕐᒥᒃ ᐃᔨᒃᐱᑦ ᐊᑖᓄᑦ ᐃᓕᓯᔪᖕᓇᕐᒥᔪᑦ 
ᓯᕿᓐᓂᕐᕕᐅᓂᖅ ᐃᔨᖕᓄᐊᖅᑕᐃᓕᒪᔾᔪᑎᒋᓗᒍ. 

	ᐊᐳᒻᒧᑦ ᑕᐅᑐᑦᑎᐊᖏᓕᖅᓯᒪᓕᕈᕕᑦ, ᖃᐅᔨᒪᔭᐅᔪᑐᖃᑦ 
ᐅᖃᐅᔾᔪᐃᓯᒪᔪᑦ ᐊᑐᖅᓯᒪᔪᕐᓂᒃ ᑏᓂᒃ ᐃᓕᓯᓗᑎᑦ 
ᐃᔨᖕᓄᑦ ᖃᓯᓕᙱᕚᓪᓕᖅᑎᑦᑎᓛᕐᒪᑦ.

ᐆᒪᔪᑦ
	 ᐃᓄᑑᓗᑎᑦ ᐱᓱᓗᖃᑦᑕᖏᓪᓗᑎᑦ ᐆᒪᔪᖃᖅᐸᒃᑐᕐᓂᑦ.

	 ᖃᐅᔨᒪᓕᕋᓱᒡᓗᑎᑦ ᓄᓇᒋᔭᕐᓂᑦ ᐆᒪᔪᑦ 
ᐋᓐᓂᐊᕈᑎᒋᕙᒃᑕᖏᓐᓂᒃ, ᐊᒻᒪᓗ ᖃᐅᔨᒪᓗᑎᑦ ᖃᓄᖅ 
ᐋᓐᓂᐊᕐᓂᕆᕙᒃᑕᖏᓐᓂᒃ ᖃᐅᔨᔪᓐᓇᕐᒪᖔᖅᐲᑦ. 

	 ᖁᑭᐅᑎᖃᐃᓐᓇᖅᐸᒡᓗᑎᑦ ᑐᖅᑯᖅᓯᒪᑦᑎᐊᕐᓗᒋᑦ, ᑭᓯᐊᓂ 
ᐊᑐᐃᓐᓇᐅᖅᑎᐊᕐᓗᑎᒡᓗ ᑐᐊᕕᕐᓇᖅᑐᖃᓕᕐᓂᕈᓂ.

	 ᐆᒪᔪᓕᕆᔨᒧᑦ ᐅᖃᕐᓗᑎᑦ ᓇᖕᒥᓂᖅ 
ᑲᒪᒋᔭᖃᕈᓐᓇᖏᓐᓂᕈᕕᑦ ᐆᒪᔪᓕᕆᓂᐅᑉ ᒥᒃᓵᓄᑦ. 
ᐅᔾᔨᖅᑐᑦᑎᐊᒻᒪᕆᒐᓱᒡᓗᑎᑦ ᓄᓇᐃᑦ ᒪᒃᑯᖕᓂᖅᓴᑦ 
ᑕᐃᒪᐅᑎᓪᓗᒋᑦ.

	 ᑭᓂᑦᑕᐃᓕᑦᑎᐊᕆᐊᕐᓗᑎᑦ. ᑭᓂᖕᓂᕈᑎᒃ ᐊᓐᓄᕌᑎᑦ 
ᐊᔪᙱᒃᑯᕕᑦ ᐊᓯᖏᓐᓂᒃ ᐸᓂᖅᑐᓂᒃ ᐊᑎᓂᖅᓴᐅᑲᐅᑎᒋᓗᑎᑦ. 
ᐃᒃᑭᑎᓕᔭᕐᓗᑎᑦ ᐊᒻᒪᓗ ᐅᓕᒪᐅᑎᒥᒃ 
ᐃᑯᐊᓛᖅᑐᓕᐅᕆᐊᖃᓕᕐᓂᕈᕕᑦ ᐊᑐᖅᑐᒃᓴᕐᓂᒃ.

ᑎᒥᒃᑯᑦ ᖃᓄᐃᙱᓂᕆᔭᑦ ᓯᓚᒥᑦ ᖃᓄᐃᓕᐅᕈᓐᓇᕐᒪᖔᖅᐲᑦ!  ᑎᒥᒧᑦ ᐅᓗᕆᐊᓇᖅᑐᒃᓴᓂᒃ ᕿᓂᕐᓂᖅ



ᐊᑐᒐᒃᓴᒃᑲᓐᓃᑦ
ᑕᑯᒋᐊᒃᑭᑦ ᐃᑭᐊᖅᑭᔾᔪᑎᑦ ᑐᑭᓯᒋᐊᒃᑲᓐᓂᕈᒪᒍᕕᑦ ᐊᒻᒪᓗ ᖃᓄᐃᓕᐅᕆᐊᒃᑲᓐᓂᕈᓐᓇᕐᒪᖔᖅᐲᑦ.

•	ᓄᓇᖃᖅᑳᖅᓯᒪᔪᑦ ᐊᕙᑎᐅᑉ ᒥᒃᓵᓄᑦ ᐊᑐᒐᒃᓴᖏᑦ – ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᐃᑯᒻᒪᖁᑎᖃᕐᓂᐅᑉ ᒥᓵᓄᑦ 
ᐊᑐᒐᒃᓴᖅ: www.cier.ca/information-and-resources/publications-and-products.aspx?id=428

• 	ᐃᓄᓕᕆᔨᑐᖃᒃᑯᑦ – ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑐᑭᓯᒋᐊᕈᑎᒃᓴᖅ ᖃᓄᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᐊᒃᑐᐃᕙᓪᓕᐊᓯᒪᖕᒪᖔᑦ ᐅᑭᐅᖅᑕᖅᑐᕐᒥᑦ ᓄᓇᓕᖕᓂᑦ ᐊᒻᒪᓗ ᖃᓄᐃᓕᐅᕈᑕᐅᔪᖕᓇᕐᒪᖔᑦ:  
www.aadnc-aandc.gc.ca/eng/1100100034249/1100100034253

• 	ᑲᓇᑕᒥᑦ ᐃᖏᕐᕋᔪᓕᕆᔨᕐᔪᐊᒃᑯᑦ – ᐅᓗᕆᐊᓇᖅᑐᒦᑦᑕᐃᓕᒪᓂᖅ ᖃᔭᕆᐊᒃᑯᑦ ᐃᓕᓐᓂᐊᕈᑎ ᑐᑭᓯᒋᐊᕈᑎᒃᓴᑦ ᑲᓇᑕᒥᑦ 
ᖃᔭᕆᐊᖅᑐᕐᓂᕐᒧᑦ ᒪᓕᒐᕐᓂᒃ ᐊᒻᒪᓗ ᐅᓗᕆᐊᓇᖅᑐᒦᑦᑕᐃᓕᕐᒧᑦ ᐱᖁᔭᓂᒃ  
www.tc.gc.ca/eng/marinesafety/tp-tp511-menu-487.htm

• 	ᐳᕆᑎᔅ ᑲᓚᒻᐱᔭ, ᐊᕙᑎᓕᕆᔨᒃᑯᑦ – ᐆᒪᔪᕐᓂᒃ ᐋᓐᓂᐊᓕᕈᑎᒋᔪᖕᓇᖅᑕᑎᑦ  
www.env.gov.bc.ca/wld/documents/wldhealth/diseases_from_wildlife_safetymanual.pdf

• 	ᑲᓇᑕᒥ Red Cross-ᑯᑦ – ᓯᑯᒥᑦ ᐅᓗᕆᐊᓇᖅᑐᒦᑦᑕᐃᓕᒪᓂᖅ www.redcross.ca/article.asp?id=2570&tid=024

• 	ᐃᖃᓪᓕᕆᓂᖅ ᑲᓇᑕ – ᐃᖃᓪᓕᕆᑎᓪᓗᓂ ᐅᓗᕆᐊᓇᖅᑐᒦᑦᑕᐃᓕᒪᓂᖅ  
www.icefishingcanada.ca/icefishingsafety.html

• 	ᐊᕙᑎᓕᕆᔨᕐᔪᐊᒃᑯᑦ ᑲᓇᑕᒥᑦ – Fᐃᖃᓗᒃᑐᕐᓂᕐᒥᒃ ᐅᔾᔨᖅᑐᕈᑎᑦ  
www.ec.gc.ca/mercure-mercury/default.asp?lang=En&n=DCBE5083-1

• 	ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥᑦ – ᑎᒥᒃᑯᑦ ᖃᓄᐃᙱᓂᕆᔭᑦ ᐊᖏᕐᕋᕆᔭᕐᓂᑦ, ᖃᓄᐃᓕᐅᕈᓐᓇᖕᒪᖔᖅᐲᑦ! 
ᐃᓄᖕᓄᑦ ᐊᕕᑎᒥᒃ ᑎᒥᒃᑯᑦ ᖃᓄᐃᙱᑦᑎᐊᕈᓐᓇᕐᓂᕐᒧᑦ ᒪᓕᒍᑎ: www.healthycanadians.gc.ca/environment



ᑐᑭᓯᒋᐊᒃᑲᓐᓂᕈᒪᒍᕕᑦ ᐊᕙᑎᒥᒃ ᑎᒥᒃᑯᑦ ᖃᓄᐃᙱᓂᐅᑉ ᒥᒃᓵᓄᑦ 
ᐊᒻᒪᓗ ᖃᓄᖅ ᐊᓯᔾᔩᒍᓐᓇᕐᒪᖔᖅᐲᑦ ᖃᓄᐃᓕᐅᖃᑦᑕᖅᑕᕐᓂᒃ 
ᐃᒪᖅ ᓯᑯᓯᒪᙱᑎᓪᓗᒍ, ᖃᐅᔨᒋᐊᕐᕕᒋᓗᒍ ᓄᓇᓕᒋᔭᕐᓂᑦ 
ᐋᓐᓂᐊᕐᕕᒃ ᐅᕝᕙᓘᓐᓃᑦ ᐅᕗᙵᕐᓗᑎᑦ     
www.healthycanadians.gc.ca/environment

ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥ ᐃᓕᑕᖅᓯᔪᒪᔪᑦ ᐃᑲᔪᖅᓯᒪᒻᒪᑕ ᐃᓚᐅᓯᒪᒻᒪᑕᓗ 
ᐋᖅᑭᒃᓱᐃᑎᓪᓗᑕ ᑖᔅᓱᒥᙵᑦ ᐊᑐᒐᒃᓴᖅᒥᒃ ᒪᑯᐊ ᐃᓄᐃᑦ ᑕᐱᕇᑦ ᑲᓇᑕᒥ, ᐃᓄᕕᐊᓗᐃᑦ 
ᓄᓇᖓᓐᓂᑦ ᑎᒥᖁᑎᖓᑦ, ᓄᓇᕗᑦ ᑐᙵᕕᒃ ᐊᒻᒪᓗ ᓄᓇᑦᓯᐊᕗᑦ ᒐᕙᒪᖓᑦ.

